
Η ΑΓΙΑ ΚΑΙ ΜΕΓΑΛΗ ΠΕΜΠΤΗ 
καθ᾿ ἣν μνείαν ποιούμεθα  

τοῦ ἱεροῦ Νιπτῆρος, τοῦ Μυστικοῦ Δείπνου,  

τῆς ἐν Γεθσημανῇ προσευχῆς τοῦ Κυρίου  

καὶ τῆς ὑπὸ τοῦ Ἰούδα προδοσίας τοῦ Κυρίου. 

* * * * * 

Ὁ ἱερεύς· Εὐλογητὸς ὁ Θεὸς ἡμῶν, πάντοτε· νῦν, καὶ ἀεί, καὶ 

εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Ὁ ἱερεύς· Δόξα σοι Χριστέ, ὁ Θεός, ἡ ἐλπὶς ἡμῶν, δόξα σοι. 

Βασιλεῦ οὐράνιε, Παράκλητε, τὸ Πνεῦμα τῆς ἀληθείας, ὁ παν-

ταχοῦ παρών, καὶ τὰ πάντα πληρῶν, ὁ θησαυρὸς τῶν ἀγαθῶν, 

καὶ ζωῆς χορηγός, ἐλθὲ καὶ σκήνωσον ἐν ἡμῖν, καὶ καθάρισον ἡ-

μᾶς ἀπὸ πάσης κηλῖδος, καὶ σῶσον, Ἀγαθέ, τὰς ψυχὰς ἡμῶν. Ἀμήν. 

Ὁ ἀναγνώστης· Ἅγιος ὁ Θεός, Ἅγιος Ἰσχυρός, 

Ἅγιος Ἀθάνατος, ἐλέησον ἡμᾶς (ἐκ τρίτου). 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Παναγία Τριάς, ἐλέησον ἡμᾶς. Κύριε, ἱλάσθητι 

ταῖς ἁμαρτίαις ἡμῶν. Δέσποτα, συγχώρησον τὰς 

ἀνομίας ἡμῖν. Ἅγιε, ἐπίσκεψαι καὶ ἴασαι τὰς ἀ-

σθενείας ἡμῶν, ἕνεκεν τοῦ ὀνόματός σου. 

Κύριε, ἐλέησον. Κύριε, ἐλέησον. Κύριε, ἐλέησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω τὸ 

ὄνομά σου. Ἐλθέτω ἡ βασιλεία σου. Γενηθήτω 

τὸ θέλημά σου, ὡς ἐν οὐρανῷ, καὶ ἐπὶ τῆς γῆς. 

Τὸν ἄρτον ἡμῶν τὸν ἐπιούσιον δὸς ἡμῖν σήμε-

ρον. Καὶ ἄφες ἡμῖν τὰ ὀφειλήματα ἡμῶν, ὡς καὶ 

ἡμεῖς ἀφίεμεν τοῖς ὀφειλέταις ἡμῶν. Καὶ μὴ εἰ-

σενέγκῃς ἡμᾶς εἰς πειρασμόν, ἀλλὰ ῥῦσαι ἡμᾶς 

ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύναμις 

καὶ ἡ δόξα τοῦ Πατρὸς καὶ τοῦ Υἱοῦ καὶ τοῦ Ἁγί-

ου Πνεύματος, νῦν καὶ ἀεὶ καὶ εἰς τοὺς αἰῶνας 

τῶν αἰώνων. 
* 

Η   ΒΑΣΙΛΙΚΗ   ΑΚΟΛΟΥΘΙΑ. 

«᾿Ι. Μ. Φουντούλη, Λειτουργική (Σημειώσεις πρός 

χρῆσιν τῶν φοιτητῶν), Τεῦχος Ε΄. Ἀκολουθίαι τοῦ 

νυχθημέρου» σελ. 100-103, ἀναφέρεται διεξοδικά 

στήν ἔναρξη καί τήν Βασιλική ἀκολουθία. 

 Η Βασιλική Ακολουθία αποτελεί, μάλλον, 

μεταγενέστερη προσθήκη στο αρχαίο Σαββαΐτικο 

τυπικό. Ως προς το περιεχόμενό της αποτελεί μια 

προσευχή, που προσφέρεται στο Θεό υπέρ των 

«βασιλέων» (υπέρ, δηλαδή, της οικογένειας του 

εκάστοτε Ρωμαίου Αυτοκράτορα). Κατά πάσα 

πιθανότητα, η σύντομη αυτή ακολουθία ετελείτο 

αρχικά μόνο στις λεγόμενες Βασιλικές Μονές. Ως 

Βασιλικές Μονές χαρακτηρίζονταν τα μοναστήρια, 

που είχαν ευεργετηθεί από τον Αυτοκράτορα, είτε 

διοικητικά (με την παραχώρηση ειδικών προνομίων), 

είτε οικονομικά (με την παραχώρηση κτημάτων και 

χρηματικών εισφορών). Οι μοναχοί αυτών των 

μονών – σε ένδειξη ευχαριστίας και ευγνωμοσύνης 

προς το πρόσωπο του Αυτοκράτορα – εισήγαγαν στη 

λατρευτική πράξη της Εκκλησίας τη Βασιλική 

Ακολουθία, ενσωματώνοντας την στην ακολουθία 

του Όρθρου. Με το πέρασμα του χρόνου η χρήση 

της επιτυχημένης αυτής προσθήκης γενικεύτηκε και, 

τελικά, επικράτησε καθολικά η καθημερινή τέλεσή 

της κατά την ορθρινή ακολουθία. 

Η τυπική διάταξη της Βασιλικής Ακολουθίας 

αποτελείται από τα εξής λατρευτικά στοιχεία: 

v     Αναγιγνώσκονται «εμμελώς» (με μουσική, 

δηλαδή, απόδοση) ο 19ος («Επακούσαι σου 

Κύριος εν ημέρα θλίψεως...») και ο 20ος ψαλμός 

(«Κύριε εν τη δυνάμει σου ευφρανθήσεται ο 

Βασιλεύς...»). Οι δύο αυτοί ψαλμοί κρίθηκαν 

κατάλληλοι για την περίσταση, επειδή παρακαλούν 

το Θεό για την υγεία και τη μακροημέρευση του 

Βασιλέα του Ισραήλ, ενώ, παράλληλα, εκφράζουν 

και την ευχαριστία του Ισραηλιτικού λαού προς το 

Θεό για τις πολιτικές και στρατιωτικές επιτυχίες, 

που Αυτός χάρισε στον εκλεκτό Του Βασιλιά και 

τον περιούσιο λαό Του. Τα αιτήματα και τα 

αισθήματα των δύο αυτών ψαλμών θεωρήθηκε, ότι 

εξέφραζαν και τα αντίστοιχα αιτήματα και 

αισθήματα του «Νέου Ισραήλ» (δηλαδή, των 

χριστιανών πολιτών της Ρωμαϊκής 

Αυτοκρατορίας). Την ώρα της εμμελούς 

ανάγνωσης των ψαλμών ο ιερέας θυμιάζει το ναό. 

v     Διαβάζεται για 2η φορά το Τρισάγιο (Η 

1η είναι αυτή, που γίνεται μετά από το Ευλογητόν). 

v     Ακολουθεί, τέλος, η ανάγνωση τριών ύμνων, 

στους οποίους, έστω και παρεμπιπτόντως, γίνεται 

λόγος για τους βασιλείς, και προβάλλεται προς το 

Θεό το αίτημα της ενίσχυσής τους, κυρίως σε 

περιόδους πολέμου («Σώσον Κύριε τον λαόν 

σου...», «Δόξα...Ο υψωθείς εν τω Σταυρώ 

εκουσίως...», «Και νυν...Προστασία φοβερά και 

ακαταίσχυντε...»). 

Στη σημερινή λατρευτική πράξη των ενοριακών 

ναών: 

α) Τα τέσσερα (4) πρώτα λατρευτικά στοιχεία 

της ακολουθίας του Όρθρου (δηλαδή, το 

Ευλογητόν, το Τρισάγιον, το Κύριε Ελέησον και 

το Δεύτε Προσκυνήσωμεν), καθώς και η 

Βασιλική Ακολουθία στην πλήρη μορφή της, 

τελούνται μόνο κατά τη Μεγάλη Εβδομάδα. 
 * 

Ὁ ἀναγνώστης· Ἀμήν. Κύριε, ἐλέησον (ιβ´). 
Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν καὶ 

ἀεὶ καὶ εἰς τοὺς αἰῶνας τῶν αἰώνων. Ἀμήν. 



 

Δεῦτε προσκυνήσωμεν καὶ προσπέσωμεν τῷ βασι-

λεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν Χριστῷ 

τῷ βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν αὐτῷ, 

Χριστῷ τῷ Βασιλεῖ καὶ Θεῷ ἡμῶν. 

Αναγιγνώσκεται «εμμελώς» (με μουσική, 

δηλαδή, απόδοση) 

ΨΑΛΜΟΣ Ιθ΄ (19) 

Ἐπακούσαι σου Κύριος ἐν ἡμέρᾳ θλίψεως, 

ὑπερασπίσαι σου τὸ ὄνομα τοῦ Θεοῦ Ἰακὼβ. 

Ἐξαποστείλαι σοι βοήθειαν ἐξ ἁγίου, καὶ ἐκ 

Σιὼν ἀντιλάβοιτό σου. 

Μνησθείη πάσης θυσίας σου, καὶ τὸ 

ὁλοκαύτωμά σου πιανάτω. 

Δῴη σοι Κύριε κατὰ τὴν καρδίαν σου, καὶ 

πᾶσαν τὴν βουλήν σου πληρώσαι . 

Ἀγαλλιασόμεθα ἐπὶ τῷ σωτηρίῳ σου, καὶ ἐν 

ὀνόματι Κυρίου Θεοῦ ἡμῶν μεγαλυνθησόμεθα. 

Πληρώσαι Κύριος πάντα τὰ αἰτήματά σου· νῦν 

ἔγνων, ὅτι ἔσωσε Κύριος τὸν χριστὸν αὐτοῦ. 

Ἐπακούσεται αὐτοῦ ἐξ οὐρανοῦ ἁγίου αὐτοῦ, ἐν 

δυναστείαις ἡ σωτηρία τῆς  δεξιᾶς αὐτοῦ. 

Οὗτοι ἐν ἅρμασι, καὶ οὗτοι ἐν ἵπποις, ἡμεῖς δὲ 

ἐν ὀνόματι Κυρίου Θεοῦ ἡμῶν ἐπικαλεσόμεθα. 

Αὐτοὶ συνεποδίσθησαν καὶ ἔπεσον, ἡμεῖς δὲ 

ἀνέστημεν, καὶ ἀνωρθώθημεν. 

Κύριε, σῶσον τὸν Βασιλέα, καὶ ἐπάκουσον 

ἡμῶν, ἐν ᾗ ἂν ἡμέρᾳ ἐπικαλεσώμεθά σε. 

Αναγιγνώσκεται «εμμελώς» (με μουσική, 

δηλαδή, απόδοση) 

ΨΑΛΜΟΣ Κ΄. 20. 

Κύριε, ἐν τῇ δυνάμει σου εὐφρανθήσεται ὁ 

Βασιλεύς,  καὶ ἐπὶ τῷ σωτηρίῳ σου 

ἀγαλλιάσεται σφόδρα. 

Τὴν ἐπιθυμίαν τῆς καρδίας αὐτοῦ ἔδωκας αὐτῷ, 

καὶ  τὴν θέλησιν τῶν χειλέων αὐτοῦ οὐκ 

ἐστέρησας αὐτὸν . 

Ὅτι προέφθασας αὐτὸν ἐν εὐλογίαις 

χρηστότητας, ἔθηκας ἐπὶ τὴν κεφαλὴν αὐτοῦ 

στέφανον ἐκ λίθου τιμίου. 

Ζωὴν ᾐτήσατό σε, καὶ ἔδωκας αὐτῷ μακρότητα 

ἡμερῶν εἰς αἰῶνα αἰῶνος. 

Μεγάλη ἡ δόξα αὐτοῦ ἐν τῷ σωτηρίῳ σου· 

δόξαν, καὶ μεγαλοπρέπειαν ἐπιθήσεις ἐπ᾽ αὐτόν. 

Ὅτι δῴης αὐτῷ εὐλογίαν εἰς αἰῶνα αἰῶνος· 

εὐφρανεῖς αὐτὸν ἐν χαρᾷ μετὰ τοῦ προσώπου 

σου. 

Ὅτι ὁ  Βασιλεὺς ἐλπίζει ἐπὶ Κύριον, καὶ ἐν τῷ 

ἐλέει τοῦ Ὑψίστου οὐ μὴ  σαλευθῇ. 

Εὑρεθείη ἡ χείρ σου πᾶσι τοῖς ἐχθροῖς σου, ἡ 

δεξιά σου εὕροι πάντας τοὺς μισοῦντάς σε. 

Ὅτι θήσεις αὐτοὺς ὡς κλίβανον πυρός, εἰς 

καιρὸν τοῦ προσώπου σου. 

Κύριος ἐν ὀργῇ αὐτοῦ συνταράξει αὐτούς, καὶ 

καταφάγεται αὐτοὺς πῦρ. 

Τὸν καρπὸν αὐτῶν ἀπὸ τῆς γῆς ἀπολεῖς, καὶ τὸ 

σπέρμα αὐτῶν ἀπὸ υἱῶν ἀνθρώπων. 

Ὅτι ἔκλιναν εἰς σὲ κακά, διελογίσαντο βουλάς, 

αἷς οὐ μὴ δύνωνται στῆναι. 

Ὅτι θήσεις αὐτοὺς νῶτον· ἐν τοῖς περιλοίποις 

σου ἑτοιμάσεις τὸ πρόσωπον αὐτῶν. 

Ὑψώθητι, Κύριε, ἐν τῇ δυνάμει σου · ᾄσομεν, 

καὶ ψαλοῦμεν τὰς δυναστείας σου. 
Καὶ πάλιν Τρισάγιον.  

Ὁ ἀναγνώστης· Ἅγιος ὁ Θεός, Ἅγιος Ἰσχυρός, Ἅγιος Ἀ-

θάνατος, ἐλέησον ἡμᾶς (ἐκ τρίτου). 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 
Παναγία Τριάς, ἐλέησον ἡμᾶς. Κύριε, ἱλάσθητι ταῖς 

ἁμαρτίαις ἡμῶν. Δέσποτα, συγχώρησον τὰς ἀνομίας 

ἡμῖν. Ἅγιε, ἐπίσκεψαι καὶ ἴασαι τὰς ἀσθενείας ἡμῶν, 

ἕνεκεν τοῦ ὀνόματός σου. 

Κύριε, ἐλέησον. Κύριε, ἐλέησον. Κύριε, ἐλέησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 
Πάτερ ἡμῶν ὁ ἐν τοῖς οὐρανοῖς, ἁγιασθήτω τὸ ὄνο-

μά σου. Ἐλθέτω ἡ βασιλεία σου. Γενηθήτω τὸ θέλη-

μά σου, ὡς ἐν οὐρανῷ, καὶ ἐπὶ τῆς γῆς. Τὸν ἄρτον ἡ-

μῶν τὸν ἐπιούσιον δὸς ἡμῖν σήμερον. Καὶ ἄφες ἡμῖν 

τὰ ὀφειλήματα ἡμῶν, ὡς καὶ ἡμεῖς ἀφίεμεν τοῖς ὀ-

φειλέταις ἡμῶν. Καὶ μὴ εἰσενέγκῃς ἡμᾶς εἰς πειρα-

σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύναμις καὶ ἡ δόξα 

τοῦ Πατρὸς καὶ τοῦ Υἱοῦ καὶ τοῦ Ἁγίου Πνεύματος, νῦν καὶ ἀεὶ 

καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Καὶ τὰ τροπάρια· 

Σῶσον, Κύριε, τὸν λαόν σου, καὶ εὐλόγησον τὴν 

κληρονομίαν σου, νίκας τοῖς βασιλεῦσι, κατὰ βαρ-

βάρων δωρούμενος, καὶ τὸ σὸν φυλάττων, διὰ τοῦ 

Σταυροῦ σου πολίτευμα. 
Δόξα Πατρὶ καὶ Υἱῷ καὶ ἁγίῳ Πνεύματι 

Ὁ ὑψωθεὶς ἐν τῷ Σταυρῷ ἑκουσίως, τῇ ἐπωνύμῳ 

σου καινῇ πολιτείᾳ, τοὺς οἰκτιρμούς σου δώρησαι, 

Χριστὲ ὁ Θεός· εὔφρανον ἐν τῇ δυνάμει σου, τοὺς 

πιστοὺς βασιλεῖς ἡμῶν, νίκας χορηγῶν αὐτοῖς, κατὰ 

τῶν πολεμίων. Τὴν συμμαχίαν ἔχοιεν τὴν σήν, ὅ-

πλον εἰρήνης ἀήττητον τρόπαιον. 
Καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν.  

Θεοτοκίον. 

Προστασία φοβερὰ καὶ ἀκαταίσχυντε, μὴ παρίδῃς ἀ-

γαθή, τὰς ἱκεσίας ἡμῶν, πανύμνητε Θεοτόκε· στήρι-



 

ξον ὀρθοδόξων πολιτείαν, σῷζε οὓς ἐκέλευσας βα-

σιλεύειν, καὶ χορήγει αὐτοῖς οὐρανόθεν τὴν νίκην· 

διότι ἔτεκες τὸν Θεόν, μόνη εὐλογημένη. 

Ὁ ἱερεύς· Ἐλέησον ἡμᾶς, ὁ Θεός, κατὰ τὸ μέγα ἔλεός σου· δε-

όμεθά σου, ἐπάκουσον καὶ ἐλέησον. 

Ὁ ἀναγνώστης· Κύριε, ἐλέησον γ´. 

Ὁ ἱερεύς· Ἔτι δεόμεθα ὑπὲρ τῶν εὐσεβῶν καὶ ὀρθοδόξων χρι-

στιανῶν. 

Ὁ ἀναγνώστης· Κύριε, ἐλέησον γ´. 
Ὁ ἱερεύς· Ἔτι δεόμεθα ὑπὲρ τοῦ ἀρχιεπισκόπου ἡμῶν (δεινός). 

Ὁ ἀναγνώστης· Κύριε, ἐλέησον γ´. 
Ὁ ἱερεὺς ἐκφώνως· Ὅτι ἐλεήμων καὶ φιλάνθρωπος Θεὸς ὑ-

πάρχεις, καὶ σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ 

καὶ τῷ ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης·   Ἀμήν. 
* * * 

Ο ΕΞΑΨΑΛΜΟΣ - ΑΙ ΕΥΧΑΙ 

Ὁ ἀναγνώστης· Ἐν ὀνόματι Κυρίου εὐλόγησον, πάτερ. 
Καὶ εὐθὺς ἐκφωνεῖ ὁ ἱερεύς· 

Δόξα τῇ ἁγίᾳ καὶ ὁμοουσίῳ καὶ ζωοποιῷ καὶ ἀδιαιρέτῳ Τριάδι πάντο-

τε, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Καὶ ἀναγινώσκει ὁ προεστὼς (ἢ ὁ ἀναγνώστης) τὸν 

Ἑξάψαλμον.                                 

Τραπέζης· μετὰ δὲ τὴν πρώτην τριάδα τῶν Ψαλμῶν ἐξελθὼν συνεχίζει τὴν ἀ-
νάγνωσιν ἐνώπιον τῆς εἰκόνος τοῦ Κυρίου. 

Ὁ ἀναγνώστης· 

Δόξα ἐν ὑψίστοις Θεῷ καὶ ἐπὶ γῆς εἰρήνη, ἐν ἀνθρώ-

ποις εὐδοκία. (τρίς) 

Κύριε, τὰ χείλη μου ἀνοίξεις, καὶ τὸ στόμα μου ἀ-

ναγγελεῖ τὴν αἴνεσίν σου. (δίς) 

Ψαλμὸς γ´ (3).   6ος  

Κύριε, τί ἐπληθύνθησαν οἱ θλίβοντές με; Πολλοὶ ἐ-

πανίστανται ἐπ᾿ ἐμέ. 

Πολλοὶ λέγουσι τῇ ψυχῇ μου· Οὐκ ἔστι σωτηρία αὐ-

τῷ ἐν τῷ Θεῷ αὐτοῦ. 

Σὺ δέ, Κύριε, ἀντιλήπτωρ μου εἶ· δόξα μου καὶ ὑ-

ψῶν τὴν κεφαλήν μου. 

Φωνῇ μου πρὸς Κύριον ἐκέκραξα, καὶ ἐπήκουσέ 

μου ἐξ ὄρους ἁγίου αὐτοῦ. 

Ἐγὼ δὲ ἐκοιμήθην καὶ ὕπνωσα· ἐξηγέρθην, ὅτι Κύ-

ριος ἀντιλήψεταί μου. 

Οὐ φοβηθήσομαι ἀπὸ μυριάδων λαοῦ, τῶν κύκλῳ 

συνεπιτιθεμένων μοι. 

Ἀνάστα, Κύριε, σῶσόν με, ὁ Θεός μου. 

Ὅτι σὺ ἐπάταξας πάντας τοὺς ἐχθραίνοντάς μοι μα-

ταίως, ὀδόντας ἁμαρτωλῶν συνέτριψας. 

Τοῦ Κυρίου ἡ σωτηρία, καὶ ἐπὶ τὸν λαόν σου ἡ εὐ-

λογία σου. 
Καί πάλιν. 

Ἐγὼ ἐκοιμήθην καὶ ὕπνωσα· ἐξηγέρθην, ὅτι Κύριος 

ἀντιλήψεταί μου. 

Ψαλμὸς λζ´ (37).  5ος  

Κύριε, μὴ τῷ θυμῷ σου ἐλέγξῃς με, μηδὲ τῇ ὀργῇ 

σου παιδεύσῃς με. 

Ὅτι τὰ βέλη σου ἐνεπάγησάν μοι, καὶ ἐπεστήριξας 

ἐπ᾿ ἐμὲ τὴν χεῖρά σου. 

Οὐκ ἔστιν ἴασις ἐν τῇ σαρκί μου ἀπὸ προσώπου τῆς 

ὀργῆς σου· οὐκ ἔστιν εἰρήνη ἐν τοῖς ὀστέοις μου ἀ-

πὸ προσώπου τῶν ἁμαρτιῶν μου. 

Ὅτι αἱ ἀνομίαι μου ὑπερῆραν τὴν κεφαλήν μου, ὡ-

σεὶ φορτίον βαρὺ ἐβαρύνθησαν ἐπ᾿ ἐμέ. 
Προσώζεσαν καὶ ἐσάπησαν οἱ μώλωπές μου ἀπὸ 

προσώπου τῆς ἀφροσύνης μου. 

Ἐταλαιπώρησα καὶ κατεκάμφθην ἕως τέλους, ὅλην 

τὴν ἡμέραν σκυθρωπάζων ἐπορευόμην. 

Ὅτι αἱ ψόαι μου ἐπλήσθησαν ἐμπαιγμάτων καὶ οὐκ 

ἔστιν ἴασις ἐν τῇ σαρκί μου. 

Ἐκακώθην καὶ ἐταπεινώθην ἕως σφόδρα· ὠρυόμην 

ἀπὸ στεναγμοῦ τῆς καρδίας μου. 

Κύριε, ἐναντίον σου πᾶσα ἡ ἐπιθυμία μου, καὶ ὁ 

στεναγμός μου ἀπὸ σοῦ οὐκ ἀπεκρύβη. 

Ἡ καρδία μου ἐταράχθη, ἐγκατέλιπέ με ἡ ἰσχύς μου, 

καὶ τὸ φῶς τῶν ὀφθαλμῶν μου, καὶ αὐτὸ οὐκ ἔστι 

μετ᾿ ἐμοῦ. 

Οἱ φίλοι μου καὶ οἱ πλησίον μου ἐξ ἐναντίας μου ἤγ-

γισαν καὶ ἔστησαν, καὶ οἱ ἔγγιστά μου ἀπὸ μακρόθεν 

ἔστησαν. 

Καὶ ἐξεβιάζοντο οἱ ζητοῦντες τὴν ψυχήν μου, καὶ οἱ 

ζητοῦντες τὰ κακά μοι ἐλάλησαν ματαιότητας, καὶ 

δολιότητας ὅλην τὴν ἡμέραν ἐμελέτησαν. 

Ἐγὼ δὲ ὡσεὶ κωφὸς οὐκ ἤκουον, καὶ ὡσεὶ ἄλαλος 

οὐκ ἀνοίγων τὸ στόμα αὐτοῦ. 

Καὶ ἐγενόμην ὡσεὶ ἄνθρωπος οὐκ ἀκούων, καὶ οὐκ 

ἔχων ἐν τῷ στόματι αὐτοῦ ἐλεγμούς. 

Ὅτι ἐπὶ σοί, Κύριε, ἤλπισα, σὺ εἰσακούσῃ, Κύριε, ὁ 

Θεός μου. 

Ὅτι εἶπον· Μήποτε ἐπιχαρῶσί μοι οἱ ἐχθροί μου, καὶ 

ἐν τῷ σαλευθῆναι πόδας μου ἐπ᾿ ἐμὲ ἐμεγαλοῤῥημό-

νησαν. 

Ὅτι ἐγὼ εἰς μάστιγας ἕτοιμος, καὶ ἡ ἀλγηδών μου ἐ-

νώπιόν μού ἐστι διαπαντός. 

Ὅτι τὴν ἀνομίαν μου ἐγὼ ἀναγγελῶ καὶ μεριμνήσω 

ὑπὲρ τῆς ἁμαρτίας μου. 

Οἱ δὲ ἐχθροί μου ζῶσι καὶ κεκραταίωνται ὑπὲρ ἐ-

μέ, καὶ ἐπληθύνθησαν οἱ μισοῦντές με ἀδίκως. 
Οἱ ἀνταποδιδόντες μοι κακὰ ἀντὶ ἀγαθῶν ἐνδιέβαλ-

λόν με, ἐπεὶ κατεδίωκον ἀγαθωσύνην. 

Μὴ ἐγκαταλίπῃς με, Κύριε, ὁ Θεός μου, μὴ ἀποστῇς 

ἀπ᾿ ἐμοῦ. 

Πρόσχες εἰς τὴν βοήθειάν μου, Κύριε, τῆς σωτηρίας 

μου. 
Καὶ πάλιν. 

Μὴ ἐγκαταλίπῃς με, Κύριε, ὁ Θεός μου, μὴ ἀποστῇς 

ἀπ᾿ ἐμοῦ. 



 

Πρόσχες εἰς τὴν βοήθειάν μου, Κύριε τῆς σωτηρίας 

μου. 

Ψαλμὸς ξβ´ (62).   4ος  

Ὁ Θεός, ὁ Θεός μου, πρὸς σὲ ὀρθρίζω. 

Ἐδίψησέ σε ἡ ψυχή μου, ποσαπλῶς σοι ἡ σάρξ μου 

ἐν γῇ ἐρήμῳ καὶ ἀβάτῳ καὶ ἀνύδρῳ. 
Οὕτως ἐν τῷ ἁγίῳ ὤφθην σοι, τοῦ ἰδεῖν τὴν δύναμίν 

σου καὶ τὴν δόξαν σου. 

Ὅτι κρεῖσσον τὸ ἔλεός σου ὑπὲρ ζωάς· τὰ χείλη μου 

ἐπαινέσουσί σε. 

Οὕτως εὐλογήσω σε ἐν τῇ ζωῇ μου, καὶ ἐν τῷ ὀνό-

ματί σου ἀρῶ τὰς χεῖράς μου. 

Ὡς ἐκ στέατος καὶ πιότητος ἐμπλησθείη ἡ ψυχή 

μου, καὶ χείλη ἀγαλλιάσεως αἰνέσει τὸ στόμα 

μου. 
Εἰ ἐμνημόνευόν σου ἐπὶ τῆς στρωμνῆς μου, ἐν τοῖς 

ὄρθροις ἐμελέτων εἰς σέ. 

Ὅτι ἐγενήθης βοηθός μου, καὶ ἐν τῇ σκέπῃ τῶν πτε-

ρύγων σου ἀγαλλιάσομαι. 

Ἐκολλήθη ἡ ψυχή μου ὀπίσω σου, ἐμοῦ δέ ἀντελά-

βετο ἡ δεξιά σου. 

Αὐτοὶ δὲ εἰς μάτην ἐζήτησαν τὴν ψυχήν μου· εἰσε-

λεύσονται εἰς τὰ κατώτατα τῆς γῆς· παραδοθήσονται 

εἰς χεῖρας ῥομφαίας, μερίδες ἀλωπέκων ἔσονται. 

Ὁ δὲ βασιλεὺς εὐφρανθήσεται ἐπὶ τῷ Θεῷ, ἐπαινε-

θήσεται πᾶς ὁ ὀμνύων ἐν αὐτῷ, ὅτι ἐνεφράγη στόμα 

λαλούντων ἄδικα. 

Καὶ πάλιν. 

Ἐν τοῖς ὄρθροις ἐμελέτων εἰς σέ, ὅτι ἐγενήθης βοη-

θός μου, καὶ ἐν τῇ σκέπῃ τῶν πτερύγων σου ἀγαλλι-

άσομαι. 

Ἐκολλήθη ἡ ψυχή μου ὀπίσω σου· ἐμοῦ δὲ ἀντελά-

βετο ἡ δεξιά σου. 

Καὶ τὰ ἑξῆς ἄνευ μετανοιῶν· 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι ὁ 

Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν καὶ 

ἀεὶ καὶ εἰς τοὺς αἰῶνας τῶν αἰώνων. Ἀμήν. 
Ὁ δὲ ἱερεὺς ἀναγινώσκει μυστικῶς τὰς εὐχὰς τοῦ Ὄρθρου ἐνώπιον τῆς 

ἁγίας Τραπέζης· μετὰ δὲ τὴν πρώτην τριάδα τῶν Ψαλμῶν ἐξελθὼν 

συνεχίζει τὴν ἀνάγνωσιν ἐνώπιον τῆς εἰκόνος τοῦ Κυρίου. Καὶ μετὰ τὴν 

ἀνάγνωσιν τῶν εὐχῶν ὁ ἱερεὺς ἀσπασάμενος τὴν δεσποτικὴν εἰκόνα εἰ-

σέρχεται διὰ τῆς νοτίου πύλης εἰς τὸ Ἱερόν. 

Ψαλμὸς πζ´ (87).     3ος 

Κύριε, ὁ Θεὸς τῆς σωτηρίας μου, ἡμέρας ἐκέκραξα 

καὶ ἐν νυκτὶ ἐναντίον σου. 

Εἰσελθέτω ἐνώπιόν σου ἡ προσευχή μου, κλῖνον τὸ 

οὖς σου εἰς τὴν δέησίν μου. 

Ὅτι ἐπλήσθη κακῶν ἡ ψυχή μου, καὶ ἡ ζωή μου τῷ 

ᾍδῃ ἤγγισε. 

Προσελογίσθην μετὰ τῶν καταβαινόντων εἰς λάκ-

κον, ἐγενήθην ὡσεὶ ἄνθρωπος ἀβοήθητος, ἐν νε-

κροῖς ἐλεύθερος. 

Ὡσεὶ τραυματίαι καθεύδοντες ἐν τάφῳ, ὧν οὐκ ἐ-

μνήσθης ἔτι, καὶ αὐτοὶ ἐκ τῆς χειρός σου ἀπώσθη-

σαν. 

Ἔθεντό με ἐν λάκκῳ κατωτάτῳ, ἐν σκοτεινοῖς καὶ 

ἐν σκιᾷ θανάτου. 

Ἐπ᾿ ἐμὲ ἐπεστηρίχθη ὁ θυμός σου, καὶ πάντας τοὺς 

μετεωρισμούς σου ἐπήγαγες ἐπ᾿ ἐμέ. 
Ἐμάκρυνας τοὺς γνωστούς μου ἀπ᾿ ἐμοῦ, ἔθεντό με 

βδέλυγμα ἑαυτοῖς. 

Παρεδόθην καὶ οὐκ ἐξεπορευόμην· οἱ ὀφθαλμοί μου 

ἠσθένησαν ἀπὸ πτωχείας. 

Ἐκέκραξα πρὸς σέ, Κύριε, ὅλην τὴν ἡμέραν, διεπέ-

τασα πρὸς σὲ τὰς χεῖράς μου. 

Μὴ τοῖς νεκροῖς ποιήσεις θαυμάσια; ἢ ἰατροὶ ἀνα-

στήσουσι, καὶ ἐξομολογήσονταί σοι; 

Μὴ διηγήσεταί τις ἐν τῷ τάφῳ τὸ ἔλεός σου, καὶ τὴν 

ἀλήθειάν σου ἐν τῇ ἀπωλείᾳ; 

Μὴ γνωσθήσεται ἐν τῷ σκότει τὰ θαυμάσιά σου καὶ 

ἡ δικαιοσύνη σου ἐν γῇ ἐπιλελησμένῃ; 
Κἀγὼ πρὸς σέ, Κύριε, ἐκέκραξα, καὶ τὸ πρωῒ ἡ προ-

σευχή μου προφθάσει σε. 

Ἵνα τί, Κύριε, ἀπωθῇ τὴν ψυχήν μου; ἀποστρέφεις 

τὸ πρόσωπόν σου ἀπ᾿ ἐμοῦ; 

Πτωχός εἰμι ἐγώ, καὶ ἐν κόποις ἐκ νεότητός μου· ὑ-

ψωθεὶς δὲ ἐταπεινώθην καὶ ἐξηπορήθην. 
Ἐπ᾿ ἐμὲ διῆλθον αἱ ὀργαί σου, οἱ φοβερισμοί σου ἐ-

ξετάραξάν με. 

Ἐκύκλωσάν με ὡσεὶ ὕδωρ, ὅλην τὴν ἡμέραν περιέ-

σχον με ἅμα. 

Ἐμάκρυνας ἀπ᾿ ἐμοῦ φίλον καὶ πλησίον, καὶ τοὺς 

γνωστούς μου ἀπὸ ταλαιπωρίας. 
Καὶ πάλιν. 

Κύριε, ὁ Θεὸς τῆς σωτηρίας μου, ἡμέρας ἐκέκραξα 

καὶ ἐν νυκτὶ ἐναντίον σου. 

Εἰσελθέτω ἐνώπιόν σου ἡ προσευχή μου, κλῖνον τὸ 

οὖς σου εἰς τὴν δέησίν μου. 

Ψαλμὸς ρβ´ (102).  2ος 

Εὐλόγει, ἡ ψυχή μου, τὸν Κύριον, καὶ πάντα τὰ ἐν-

τός μου τὸ ὄνομα τὸ ἅγιον αὐτοῦ. 

Εὐλόγει, ἡ ψυχή μου, τὸν Κύριον, καὶ μὴ ἐπιλανθά-

νου πάσας τὰς ἀνταποδόσεις αὐτοῦ. 

Τὸν εὐϊλατεύοντα πάσας τὰς ἀνομίας σου, τὸν ἰώμε-

νον πάσας τὰς νόσους σου. 

Τὸν λυτρούμενον ἐκ φθορᾶς τὴν ζωήν σου, τὸν στε-

φανοῦντά σε ἐν ἐλέει καὶ οἰκτιρμοῖς. 

Τὸν ἐμπιπλῶντα ἐν ἀγαθοῖς τὴν ἐπιθυμίαν σου, ἀνα-

καινισθήσεται ὡς ἀετοῦ ἡ νεότης σου. 
Ποιῶν ἐλεημοσύνας ὁ Κύριος, καὶ κρῖμα πᾶσι τοῖς 

ἀδικουμένοις. 

Ἐγνώρισε τὰς ὁδοὺς αὐτοῦ τῷ Μωϋσῇ, τοῖς υἱοῖς 

Ἰσραὴλ τὰ θελήματα αὐτοῦ. 



 

Οἰκτίρμων καὶ ἐλεήμων ὁ Κύριος, μακρόθυμος καὶ 

πολυέλεος· οὐκ εἰς τέλος ὀργισθήσεται, οὐδὲ εἰς τὸν 

αἰῶνα μηνιεῖ. 

Οὐ κατὰ τὰς ἀνομίας ἡμῶν ἐποίησεν ἡμῖν, οὐδὲ 

κατὰ τὰς ἁμαρτίας ἡμῶν ἀνταπέδωκεν ἡμῖν. 
Ὅτι κατὰ τὸ ὕψος τοῦ οὐρανοῦ ἀπὸ τῆς γῆς, ἐκρα-

ταίωσε Κύριος τὸ ἔλεος αὐτοῦ ἐπὶ τοὺς φοβουμέ-

νους αὐτόν. 

Καθόσον ἀπέχουσιν ἀνατολαὶ ἀπὸ δυσμῶν, ἐμάκρυ-

νεν ἀφ᾿ ἡμῶν τὰς ἀνομίας ἡμῶν. 

Καθὼς οἰκτείρει πατὴρ υἱούς, ᾠκτείρησε Κύριος 

τοὺς φοβουμένους αὐτόν· ὅτι αὐτὸς ἔγνω τὸ πλά-

σμα ἡμῶν, ἐμνήσθη ὅτι χοῦς ἐσμεν. 
Ἄνθρωπος ὡσεὶ χόρτος αἱ ἡμέραι αὐτοῦ, ὡσεὶ ἄνθος 

τοῦ ἀγροῦ οὕτως ἐξανθήσει. 

Ὅτι πνεῦμα διῆλθεν ἐν αὐτῷ καὶ οὐχ ὑπάρξει, καὶ 

οὐκ ἐπιγνώσεται ἔτι τὸν τόπον αὐτοῦ. 
Τὸ δὲ ἔλεος τοῦ Κυρίου ἀπὸ τοῦ αἰῶνος καὶ ἕως τοῦ 

αἰῶνος, ἐπὶ τοὺς φοβουμένους αὐτόν. 
Καὶ ἡ δικαιοσύνη αὐτοῦ ἐπὶ υἱοῖς υἱῶν, τοῖς φυλάσ-

σουσι τὴν διαθήκην αὐτοῦ, καὶ μεμνημένοις τῶν ἐν-

τολῶν αὐτοῦ τοῦ ποιῆσαι αὐτάς. 
Κύριος ἐν τῷ οὐρανῷ ἡτοίμασε τὸν θρόνον αὐτοῦ, 

καὶ ἡ βασιλεία αὐτοῦ πάντων δεσπόζει. 
Εὐλογεῖτε τὸν Κύριον πάντες οἱ Ἄγγελοι αὐτοῦ, δυ-

νατοὶ ἰσχύϊ, ποιοῦντες τὸν λόγον αὐτοῦ, τοῦ ἀκοῦ-

σαι τῆς φωνῆς τῶν λόγων αὐτοῦ. 
Εὐλογεῖτε τὸν Κύριον, πᾶσαι αἱ Δυνάμεις αὐτοῦ, 

λειτουργοὶ αὐτοῦ οἱ ποιοῦντες τὸ θέλημα αὐτοῦ. 

Εὐλογεῖτε τὸν Κύριον, πάντα τὰ ἔργα αὐτοῦ, ἐν παν-

τὶ τόπῳ τῆς δεσποτείας αὐτοῦ· εὐλόγει, ἡ ψυχή μου, 

τὸν Κύριον. 
Καὶ πάλιν. 

Ἐν παντὶ τόπῳ τῆς δεσποτείας αὐτοῦ· εὐλόγει, ἡ ψυ-

χή μου, τὸν Κύριον. 

Ψαλμὸς ρμβ´ (142).  1ος 

Κύριε, εἰσάκουσον τῆς προσευχῆς μου, ἐνώτισαι 

τὴν δέησίν μου ἐν τῇ ἀληθείᾳ σου, εἰσάκουσόν μου 

ἐν τῇ δικαιοσύνῃ σου· 

Καὶ μὴ εἰσέλθῃς εἰς κρίσιν μετὰ τοῦ δούλου σου, 

ὅτι οὐ δικαιωθήσεται ἐνώπιόν σου πᾶς ζῶν. 
Ὅτι κατεδίωξεν ὁ ἐχθρὸς τὴν ψυχήν μου· ἐταπείνω-

σεν εἰς γῆν τὴν ζωήν μου. 

Ἐκάθισέ με ἐν σκοτεινοῖς, ὡς νεκροὺς αἰῶνος, καὶ 

ἠκηδίασεν ἐπ᾿ ἐμὲ τὸ πνεῦμά μου, ἐν ἐμοὶ ἐταράχθη 

ἡ καρδία μου. 

Ἐμνήσθην ἡμερῶν ἀρχαίων, ἐμελέτησα ἐν πᾶσι τοῖς 

ἔργοις σου, ἐν ποιήμασι τῶν χειρῶν σου ἐμελέτων. 

Διεπέτασα πρὸς σὲ τὰς χεῖράς μου· ἡ ψυχή μου ὡς 

γῆ ἄνυδρός σοι. 

Ταχὺ εἰσάκουσόν μου, Κύριε, ἐξέλιπε τὸ πνεῦμά 

μου. 

Μὴ ἀποστρέψῃς τὸ πρόσωπόν σου ἀπ᾿ ἐμοῦ, καὶ 

ὁμοιωθήσομαι τοῖς καταβαίνουσιν εἰς λάκκον. 
Ἀκουστὸν ποίησόν μοι τὸ πρωῒ τὸ ἔλεός σου, ὅτι ἐπὶ 

σοὶ ἤλπισα. 

Γνώρισόν μοι, Κύριε, ὁδὸν ἐν ᾗ πορεύσομαι, ὅτι 

πρὸς σὲ ἦρα τὴν ψυχήν μου. 

Ἐξελοῦ με ἐκ τῶν ἐχθρῶν μου, Κύριε, πρὸς σὲ κατέ-

φυγον· δίδαξόν με τοῦ ποιεῖν τὸ θέλημά σου, ὅτι σὺ 

εἶ ὁ Θεός μου. 

Τὸ Πνεῦμά σου τὸ ἀγαθὸν ὁδηγήσει με ἐν γῇ εὐ-

θείᾳ· ἕνεκεν τοῦ ὀνόματός σου, Κύριε, ζήσεις 

με. 
Ἐν τῇ δικαιοσύνῃ σου ἐξάξεις ἐκ θλίψεως τὴν ψυ-

χήν μου· καὶ ἐν τῷ ἐλέει σου ἐξολοθρεύσεις τοὺς ἐ-

χθρούς μου. 

Καὶ ἀπολεῖς πάντας τοὺς θλίβοντας τὴν ψυχήν μου, 

ὅτι ἐγώ δοῦλός σού εἰμι. 
Καὶ πάλιν. 

Εἰσάκουσόν μου, Κύριε, ἐν τῇ δικαιοσύνῃ σου, καὶ 

μὴ εἰσέλθῃς εἰς κρίσιν μετὰ τοῦ δούλου σου. (δίς) 
Εἶτα· 

Τὸ Πνεῦμά σου τὸ ἀγαθὸν ὁδηγήσει με ἐν γῇ εὐθείᾳ. 

Δόξα. Καὶ νῦν. 

Ἀλληλούϊα, ἀλληλούϊα, ἀλληλούϊα· δόξα σοι, ὁ Θε-

ός. (τρίς) Η ελπίς ημών Κύριε Δόξα Σοι 
* * * 

ΤΑ ΕΙΡΗΝΙΚΑ 

Πληρωθέντος τοῦ ἑξαψάλμου, ὁ ἱερεὺς λέγει ἐνώπιον τῆς ἁγίας 

Τραπέζης τὰ εἰρηνικά, τοῦ χοροῦ ψάλλοντος μεθ᾿ ἑκάστην δέη-

σιν τὸ Κύριε, ἐλέησον. 
Ἐν εἰρήνῃ τοῦ Κυρίου δεηθῶμεν. 

Ὑπὲρ τῆς ἄνωθεν εἰρήνης καὶ τῆς σωτηρίας τῶν ψυχῶν ἡμῶν 

τοῦ Κυρίου δεηθῶμεν. 

Ὑπὲρ τῆς εἰρήνης τοῦ σύμπαντος κόσμου, εὐσταθείας τῶν ἁγίων 

τοῦ Θεοῦ Ἐκκλησιῶν καὶ τῆς τῶν πάντων ἑνώσεως τοῦ Κυρίου 

δεηθῶμεν. 

Ὑπὲρ τοῦ ἁγίου οἴκου τούτου καὶ τῶν μετὰ πίστεως, εὐλαβείας 

καὶ φόβου Θεοῦ εἰσιόντων ἐν αὐτῷ τοῦ Κυρίου δεηθῶμεν. 

Ὑπὲρ τοῦ πατρός και ἀρχιεπισκόπου ἡμῶν (δεινός), τοῦ τιμίου 

πρεσβυτερίου, τῆς ἐν Χριστῷ διακονίας, παντὸς τοῦ κλήρου καὶ 

τοῦ λαοῦ τοῦ Κυρίου δεηθῶμεν. 

Ὑπὲρ τοῦ εὐσεβοῦς ἡμῶν ἔθνους, πάσης ἀρχῆς καὶ ἐξουσίας ἐν 

αὐτῷ καὶ τοῦ κατὰ ξηράν, θάλασσαν καὶ ἀέρα φιλοχρίστου ἡμῶν 

στρατοῦ τοῦ Κυρίου δεηθῶμεν. 

Ὑπὲρ τῆς ενορίας και πόλεως ταύτης, πάσης πόλεως καὶ χώρας 

καὶ τῶν πίστει οἰκούντων ἐν αὐταῖς τοῦ Κυρίου δεηθῶμεν. 

Ὑπὲρ εὐκρασίας ἀέρων, εὐφορίας τῶν καρπῶν τῆς γῆς καὶ και-

ρῶν εἰρηνικῶν τοῦ Κυρίου δεηθῶμεν. 

Ὑπὲρ πλεόντων, ὁδοιπορούντων, νοσούντων, καμνόντων, αἰχ-

μαλώτων καὶ τῆς σωτηρίας αὐτῶν τοῦ Κυρίου δεηθῶμεν. 

Ὑπὲρ τοῦ ῥυσθῆναι ἡμᾶς ἀπὸ πάσης θλίψεως, ὀργῆς, κινδύνου 

καὶ ἀνάγκης τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ 

σῇ χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας (Ὑπεραγία 

Θεοτόκε σῶσον ἡμἁς) μετὰ πάντων τῶν ἁγίων μνημονεύ-



 

σαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χριστῷ 

τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς ἐκφώνως· 

Ὅτι πρέπει σοι πᾶσα δόξα, τιμὴ καὶ προσκύνησις, τῷ Πατρὶ 

καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ εἰς τοὺς αἰῶ-

νας τῶν αἰώνων. 

Ὁ χορός· Ἀμήν. 
* * * 

ΑΛΛΗΛΟΥΪΑ ΚΑΙ ΤΡΟΠΑΡΙΑ 

Καὶ ψάλλομεν τὸ Ἀλληλούϊα εἰς ἦχον πλ. δ´ τετράκις ἀνὰ τρὶς 

μεθ᾿ ἕκαστον τῶν ἑπομένων στίχων· ἄρχεται δὲ ὁ α´ χορός. 

Στίχ. α´. Ἐκ νυκτὸς ὀρθρίζει τὸ πνεῦμά μου πρὸς σέ, 

ὁ Θεός, διότι φῶς τὰ προστάγματά σου ἐπὶ τῆς γῆς.            

Ἀλληλούϊα (γ΄) 

Στίχ. β´. Δικαιοσύνην μάθετε, οἱ ἐνοικοῦντες ἐπὶ 

τῆς γῆς. 

Στίχ. γ´. Ζῆλος λήψεται λαὸν ἀπαίδευτον, καὶ νῦν 

πῦρ τοὺς ὑπεναντίους ἔδεται. 

Στίχ. δ´. Πρόσθες αὐτοῖς κακά, Κύριε, πρόσθες 

αὐτοῖς κακά, τοῖς ἐνδόξοις τῆς γῆς. 

Καὶ τὸ παρὸν τροπάριον. Ἦχος πλ. δ´. 

Ὅτε οἱ ἔνδοξοι μαθηταί, ἐν τῷ νιπτῆρι τοῦ 

δείπνου ἐφωτίζοντο, τότε Ἰούδας ὁ δυσσε-

βής, φιλαργυρίαν νοσήσας ἐσκοτίζετο· καὶ 

ἀνόμοις κριταῖς, σὲ τὸν δίκαιον κριτὴν παρα-

δίδωσι. Βλέπε χρημάτων ἐραστά, τὸν διὰ 

ταῦτα ἀγχόνῃ χρησάμενον· φεῦγε ἀκόρεστον 

ψυχήν, τὴν διδασκάλῳ τοιαῦτα τολμήσασαν. 

Ὁ περὶ πάντας ἀγαθός, Κύριε δόξα σοι. 

(τρίς) 

Καὶ εὐθύς· 
* * * 

ΤΑΞΙΣ ΕΥΑΓΓΕΛΙΟΥ ΤΟΥ ΟΡΘΡΟΥ 

Ὁ διάκονος· Τοῦ Κυρίου δεηθῶμεν. 

Κύριε, ἐλέησον. 
Ὁ ἱερεύς· Ὅτι ἅγιος εἶ, ὁ Θεὸς ἡμῶν, ... 

Σταθερὸν Προκείμενον ὄρθρου.   Ἦχος β´. Ψαλμὸς ρν´ (150). 

Ἀμήν. Πᾶσα πνοὴ αἰνεσάτω τὸν Κύριον. 

Πᾶσα πνοὴ αἰνεσάτω τὸν Κύριον. 

Αἰνεσάτω πνοὴ… πᾶσα τὸν Κύριον. 
Ὁ διάκονος· Καὶ ὑπὲρ τοῦ καταξιωθῆναι ἡμᾶς τῆς ἀκροάσεως τοῦ 

ἁγίου Εὐαγγελίου Κύριον τὸν Θεὸν ἡμῶν ἱκετεύσωμεν. 

Κύριε, ἐλέησον. (γ´) 
Ὁ διάκονος· Σοφία· ὀρθοί· ἀκούσωμεν τοῦ ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Καὶ τῷ Πνεύματί σου. 
Ὁ ἱερεύς· Ἐκ τοῦ κατὰ Λουκᾶν ἁγίου Εὐαγγελίου τὸ ἀνάγνωσμα. 

Ὁ διάκονος· Πρόσχωμεν. 

Δόξα σοι, Κύριε, δόξα σοι. 
* * * 

Ὁ ἱερεὺς ἀναγινώσκει τὸ Εὐαγγέλιον. 

(Λουκ. κβ´ 1-39). 

Τῷ καιρῷ ἐκείνῳ, ἤγγιζεν ἡ ἑορτὴ τῶν ἀζύμων ἡ λεγομένη πάσχα. Καὶ 

ἐζήτουν οἱ ἀρχιερεῖς καὶ οἱ γραμματεῖς τὸ πῶς ἀνέλωσιν τὸν Ἰησοῦν· ἐ-

φοβοῦντο γὰρ τὸν λαόν. Εἰσῆλθε δὲ ὁ σατανᾶς εἰς Ἰούδαν τὸν ἐπικα-

λούμενον Ἰσκαριώτην, ὄντα ἐκ τοῦ ἀριθμοῦ τῶν δώδεκα, καὶ ἀπελθὼν 

συνελάλησε τοῖς ἀρχιερεῦσι καὶ γραμματεῦσι καὶ στρατηγοῖς τὸ πῶς αὐ-

τὸν παραδῶ αὐτοῖς. Καὶ ἐχάρησαν, καὶ συνέθεντο αὐτῷ ἀργύρια δοῦ-

ναι· καὶ ἐξωμολόγησε, καὶ ἐζήτει εὐκαιρίαν τοῦ παραδοῦναι αὐτὸν αὐ-

τοῖς ἄτερ ὄχλου. 

Ἦλθε δὲ ἡ ἡμέρα τῶν ἀζύμων, ἐν ᾗ ἔδει θύεσθαι τὸ πάσχα, καὶ ἀπέστει-

λε Πέτρον καὶ Ἰωάννην εἰπών· Πορευθέντες ἑτοιμάσατε ἡμῖν τὸ πάσχα 

ἵνα φάγωμεν. Οἱ δὲ εἶπον αὐτῷ· Ποῦ θέλεις ἑτοιμάσωμεν; Ὁ δὲ εἶπεν 

αὐτοῖς· Ἰδοὺ εἰσελθόντων ὑμῶν εἰς τὴν πόλιν συναντήσει ὑμῖν ἄνθρω-

πος κεράμιον ὕδατος βαστάζων· ἀκολουθήσατε αὐτῷ εἰς τὴν οἰκίαν οὗ 

εἰσπορεύεται, καὶ ἐρεῖτε τῷ οἰκοδεσπότῃ τῆς οἰκίας· Λέγει σοι ὁ διδά-

σκαλος, ποῦ ἐστι τὸ κατάλυμα ὅπου τὸ πάσχα μετὰ τῶν μαθητῶν μου 

φάγω; Κἀκεῖνος ὑμῖν δείξει ἀνώγαιον μέγα ἐστρωμένον· ἐκεῖ ἑτοιμάσα-

τε. Ἀπελθόντες δὲ εὗρον καθὼς εἴρηκεν αὐτοῖς, καὶ ἡτοίμασαν τὸ πά-

σχα. 

Καὶ ὅτε ἐγένετο ἡ ὥρα, ἀνέπεσε, καὶ οἱ δώδεκα ἀπόστολοι σὺν αὐτῷ. 

Καὶ εἶπε πρὸς αὐτούς· Ἐπιθυμίᾳ ἐπεθύμησα τοῦτο τὸ πάσχα φαγεῖν μεθ᾿ 

ὑμῶν πρὸ τοῦ με παθεῖν· λέγω γὰρ ὑμῖν ὅτι οὐκέτι οὐ μὴ φάγω ἐξ αὐτοῦ 

ἕως ὅτου πληρωθῇ ἐν τῇ βασιλείᾳ τοῦ Θεοῦ. Καὶ δεξάμενος τὸ ποτήρι-

ον εὐχαριστήσας εἶπε· λάβετε τοῦτο καὶ διαμερίσατε ἑαυτοῖς· λέγω γὰρ 

ὑμῖν ὅτι οὐ μὴ πίω ἀπὸ τοῦ γενήματος τῆς ἀμπέλου ἕως ὅτου ἡ βασιλεία 

τοῦ Θεοῦ ἔλθῃ. 

Καὶ λαβὼν ἄρτον εὐχαριστήσας ἔκλασε καὶ ἔδωκεν αὐτοῖς λέγων· τοῦ-

τό ἐστι τὸ σῶμά μου τὸ ὑπὲρ ὑμῶν διδόμενον· τοῦτο ποιεῖτε εἰς τὴν 

ἐμὴν ἀνάμνησιν. Ὡσαύτως καὶ τὸ ποτήριον μετὰ τὸ δειπνῆσαι λέγων· 

τοῦτο τὸ ποτήριον ἡ καινὴ διαθήκη ἐν τῷ αἵματί μου, τὸ ὑπὲρ ὑμῶν 

ἐχυνόμενον. Πλὴν ἰδοὺ ἡ χεὶρ τοῦ παραδιδόντος με μετ᾿ ἐμοῦ ἐπὶ τῆς 

τραπέζης. Καὶ ὁ μὲν υἱὸς τοῦ ἀνθρώπου πορεύεται κατὰ τὸ ὡρισμένον· 

πλὴν οὐαὶ τῷ ἀνθρώπῳ ἐκείνῳ δι᾿ οὗ παραδίδοται. Καὶ αὐτοὶ ἤρξαντο 

συζητεῖν πρὸς ἑαυτοὺς τὸ τίς ἄρα εἴη ἐξ αὐτῶν ὁ τοῦτο μέλλων πράσ-

σειν. 

Ἐγένετο δὲ καὶ φιλονεικία ἐν αὐτοῖς, τὸ τίς αὐτῶν δοκεῖ εἶναι μείζων. Ὁ 

δὲ εἶπεν αὐτοῖς· Οἱ βασιλεῖς τῶν ἐθνῶν κυριεύουσιν αὐτῶν, καὶ οἱ ἐ-

ξουσιάζοντες αὐτῶν εὐεργέται καλοῦνται· ὑμεῖς δὲ οὐχ οὕτως, ἀλλ᾿ ὁ 

μείζων ἐν ὑμῖν γινέσθω ὡς ὁ νεώτερος, καὶ ὁ ἡγούμενος ὡς ὁ διακο-

νῶν. Τίς γὰρ μείζων, ὁ ἀνακείμενος ἢ ὁ διακονῶν; Οὐχὶ ὁ ἀνακείμε-

νος; Ἐγὼ δέ εἰμι ἐν μέσῳ ὑμῶν ὡς ὁ διακονῶν. Ὑμεῖς δέ ἐστε οἱ διαμε-

μενηκότες μετ᾿ ἐμοῦ ἐν τοῖς πειρασμοῖς μου· κἀγὼ διατίθεμαι ὑμῖν κα-

θὼς διέθετό μοι ὁ πατήρ μου βασιλείαν, ἵνα ἐσθίητε καὶ πίνητε ἐπὶ τῆς 

τραπέζης μου ἐν τῇ βασιλείᾳ μου, καὶ καθίσεσθε ἐπὶ θρόνων κρίνοντες 

τὰς δώδεκα φυλὰς τοῦ Ἰσραήλ. 

Εἶπε δὲ ὁ Κύριος· Σίμων Σίμων, ἰδοὺ ὁ σατανᾶς ἐξῃτήσατο ὑμᾶς τοῦ 

σινιάσαι ὡς τὸν σῖτον· ἐγὼ δὲ ἐδεήθην περὶ σοῦ ἵνα μὴ ἐκλίπῃ ἡ πί-

στις σου· καὶ σύ ποτε ἐπιστρέψας στήριξον τοὺς ἀδελφούς σου. Ὁ 

δὲ εἶπεν αὐτῷ· Κύριε, μετὰ σοῦ ἕτοιμός εἰμι καὶ εἰς φυλακὴν καὶ εἰς θά-

νατον πορεύεσθαι. Ὁ δὲ εἶπε· λέγω σοι, Πέτρε, οὐ φωνήσει σήμερον 

ἀλέκτωρ πρὶν ἢ τρὶς ἀπαρνήσῃ μὴ εἰδέναι με. 

Καὶ εἶπεν αὐτοῖς· ὅτε ἀπέστειλα ὑμᾶς ἄτερ βαλλαντίου καὶ πήρας καὶ ὑ-

ποδημάτων, μή τινος ὑστερήθητε; Οἱ δὲ εἶπον· Οὐδενός. Εἶπεν οὖν αὐ-

τοῖς· Ἀλλὰ νῦν ὁ ἔχων βαλλάντιον ἀράτω, ὁμοίως καὶ πήραν, καὶ ὁ μὴ 

ἔχων πωλήσει τὸ ἱμάτιον αὐτοῦ καὶ ἀγοράσει μάχαιραν. Λέγω γὰρ ὑμῖν 

ὅτι ἔτι τοῦτο τὸ γεγραμμένον δεῖ τελεσθῆναι ἐν ἐμοί, τὸ καὶ μετὰ ἀνό-

μων ἐλογίσθη· καὶ γὰρ τὰ περὶ ἐμοῦ τέλος ἔχει. Οἱ δὲ εἶπον· Κύριε, ἰ-

δοὺ μάχαιραι ὧδε δύο. Ὁ δὲ εἶπεν αὐτοῖς· Ἱκανόν ἐστι. 

Καὶ ἐξελθὼν ἐπορεύθη κατὰ τὸ ἔθος εἰς τὸ ὄρος τῶν ἐλαιῶν· ἠκολού-

θησαν δὲ αὐτῷ καὶ οἱ μαθηταὶ αὐτοῦ. 

Ὁ λαός· Δόξα σοι, Κύριε, δόξα σοι. 

Ὁ ἀναγνώστης τὸν ν´ ψαλμόν (50). 

Ἐλέησόν με, ὁ Θεός, κατὰ τὸ μέγα ἔλεός σου 

καὶ κατὰ τὸ πλῆθος τῶν οἰκτιρμῶν σου ἐξάλει-

ψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς ἀνομίας μου καὶ 

ἀπὸ τῆς ἁμαρτίας μου καθάρισόν με. 



 

Ὅτι τὴν ἀνομίαν μου ἐγὼ γινώσκω, καὶ ἡ ἁμαρ-

τία μου ἐνώπιόν μού ἐστι διὰ παντός. 

Σοὶ μόνῳ ἥμαρτον καὶ τὸ πονηρὸν ἐνώπιόν σου 

ἐποίησα, ὅπως ἂν δικαιωθῇς ἐν τοῖς λόγοις σου 

καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συνελήφθην, καὶ ἐν ἁμαρ-

τίαις ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας, τὰ ἄδηλα καὶ τὰ 

κρύφια τῆς σοφίας σου ἐδήλωσάς μοι. 

Ῥαντιεῖς με ὑσσώπῳ, καὶ καθαρισθήσομαι· πλυ-

νεῖς με, καὶ ὑπὲρ χιόνα λευκανθήσομαι. 

Ἀκουτιεῖς μοι ἀγαλλίασιν καὶ εὐφροσύνην· ἀ-

γαλλιάσονται ὀστέα τεταπεινωμένα. 

Ἀπόστρεψον τὸ πρόσωπόν σου ἀπὸ τῶν ἁμαρτι-

ῶν μου καὶ πάσας τὰς ἀνομίας μου ἐξάλειψον. 

Καρδίαν καθαρὰν κτίσον ἐν ἐμοί, ὁ Θεός, καὶ 

πνεῦμα εὐθὲς ἐγκαίνισον ἐν τοῖς ἐγκάτοις μου. 

Μὴ ἀποῤῥίψῃς με ἀπὸ τοῦ προσώπου σου, καὶ 

τὸ Πνεῦμά σου τὸ ἅγιον μὴ ἀντανέλῃς ἀπ᾿ ἐμοῦ. 

Ἀπόδος μοι τὴν ἀγαλλίασιν τοῦ σωτηρίου σου, 

καὶ πνεύματι ἡγεμονικῷ στήριξόν με. 

Διδάξω ἀνόμους τὰς ὁδούς σου, καὶ ἀσεβεῖς ἐπὶ 

σὲ ἐπιστρέψουσι. 

Ῥῦσαί με ἐξ αἱμάτων, ὁ Θεός, ὁ Θεὸς τῆς σωτη-

ρίας μου· ἀγαλλιάσεται ἡ γλῶσσά μου τὴν δι-

καιοσύνην σου. 

Κύριε, τὰ χείλη μου ἀνοίξεις, καὶ τὸ στόμα μου 

ἀναγγελεῖ τὴν αἴνεσίν σου. 

Ὅτι, εἰ ἠθέλησας θυσίαν, ἔδωκα ἄν· ὁλοκαυτώ-

ματα οὐκ εὐδοκήσεις. 

Θυσία τῷ Θεῷ πνεῦμα συντετριμμένον· καρδίαν 

συντετριμμένην καὶ τεταπεινωμένην ὁ Θεὸς οὐκ 

ἐξουδενώσει. 

Ἀγάθυνον, Κύριε, ἐν τῇ εὐδοκίᾳ σου τὴν Σιών, 

καὶ οἰκοδομηθήτω τὰ τείχη Ἱερουσαλήμ. 

Τότε εὐδοκήσεις θυσίαν δικαιοσύνης, ἀναφορὰν 

καὶ ὁλοκαυτώματα. 

Τότε ἀνοίσουσιν ἐπὶ τὸ θυσιαστήριόν σου μό-

σχους. 
* * * 

Ο ΚΑΝΩΝ 
Καὶ ψάλλομεν τὸν παρόντα Κανόνα, οὗ ἡ ἀκροστιχίς·  

Τῇ μακρᾷ Πέμπτῃ μακρὸν ὕμνον ἐξᾴδω. 

Ποίημα Κοσμᾶ μοναχοῦ. 

* Ἑκάστης ᾠδῆς τὰ τροπάρια μετὰ τοῦ εἱρμοῦ ψάλλονται εἰς ἓξ ἢ χάριν συντομίας εἰς τέσ-

σαρα. Ὁ εἱρμὸς ψάλλεται ἄνευ τινὸς στίχου· τῶν δύο τελευταίων τροπαρίων προτάσσεται τὸ 

Δόξα Πατρὶ καὶ τὸ Καὶ νῦν, τῶν δὲ ἐνδιαμέσων τροπαρίων τὸ Δόξα σοι, ὁ Θεὸς ἡμῶν, δόξα 

σοι. Εἰς τὸ τέλος ἐπαναλαμβάνεται ὁ εἱρμὸς ὡς καταβασία. Τὰ αὐτὰ ἰσχύουν δι᾿ ὅλους τοὺς 

κανόνας τῆς Μ. Ἑβδομάδος. 

ᾨδὴ α´. Ἦχος πλ. β´. Ὁ εἱρμός. 

Τμηθείσῃ τμᾶται, πόντος ἐρυθρός, κυματο-

τρόφος δὲ ξηραίνεται βυθός, ὁ αὐτὸς ὁμοῦ ἀ-

όπλοις γεγονὼς βατός, καὶ πανοπλίταις τά-

φος. ᾨδὴ δὲ θεοτερπὴς ἀνεμέλπετο· Ἐνδό-

ξως δεδόξασται, Χριστὸς ὁ Θεὸς ἡμῶν. 

Τροπάρια. 

Ἡ πανταιτία, καὶ παρεκτικὴ ζωῆς, ἡ ἄπειρος 

σοφία τοῦ Θεοῦ, ᾠκοδόμησε τὸν οἶκον ἑαυ-

τῆς, ἁγνῆς ἐξ ἀπειράνδρου Μητρός· ναὸν 

γὰρ σωματικὸν περιθέμενος, ἐνδόξως δεδό-

ξασται, Χριστὸς ὁ Θεὸς ἡμῶν. 

Μυσταγωγοῦσα, φίλους ἑαυτῆς, τὴν ψυχο-

τρόφον ἑτοιμάζει τράπεζαν, ἀμβροσίας δὲ ἡ 

ὄντως σοφία τοῦ Θεοῦ, κιρνᾷ κρατῆρα πι-

στοῖς. Προσέλθωμεν εὐσεβῶς καὶ βοήσωμεν· 

Ἐνδόξως δεδόξασται, Χριστὸς ὁ Θεὸς ἡμῶν. 

Ἀκουτισθῶμεν, πάντες οἱ πιστοί, συγκαλου-

μένης ὑψηλῷ κηρύγματι, τῆς ἀκτίστου καὶ 

ἐμφύτου σοφίας τοῦ Θεοῦ· βοᾷ γάρ· Γεύσα-

σθε, καὶ γνόντες, ὅτι χρηστὸς ἐγὼ κράξατε· 

Ἐνδόξως δεδόξασται, Χριστὸς ὁ Θεὸς ἡμῶν. 

Καταβασία. Τμηθείσῃ τμᾶται...  

(Τὸ τέλος αὐτῆς ψάλλει ὁ β´ χορός). 

ᾨδὴ γ´. Ὁ εἱρμός. 

Κύριος ὢν πάντων, καὶ κτίστης Θεός, τὸ κτι-

στὸν ὁ ἀπαθής, πτωχεύσας σεαυτῷ ἥνωσας· 

καὶ τὸ Πάσχα, οἷς ἔμελλες θανεῖν, αὐτὸς ὢν 

σεαυτὸν προετίθης, Φάγετε βοῶν τὸ Σῶμά 

μου, καὶ πίστει στερεωθήσεσθε. 

Τροπάρια. 

Ῥύσιον παντός, τοῦ βροτείου γένους, τὸ οἰ-

κεῖον Ἀγαθέ, τοὺς σοὺς μαθητὰς ἐπότισας, 

εὐφροσύνης ποτήριον πλήσας· αὐτὸς γὰρ σε-

αυτὸν ἱερούργεις, Πίετε βοῶν τὸ Αἷμά μου, 

καὶ πίστει στερεωθήσεσθε. 

Ἄφρων ἀνήρ, ὃς ἐν ὑμῖν προδότης, τοῖς οἰ-

κείοις μαθηταῖς, προέφης ὁ ἀνεξίκακος, οὐ 

μὴ γνώσηται ταῦτα καὶ οὗτος, ἀσύνετος ὢν 

οὐ μὴ συνήσει· ὅμως ἐν ἐμοὶ μείνατε, καὶ πί-

στει στερεωθήσεσθε. 
Καταβασία. Κύριος ὢν πάντων... 

Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ 

χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας (Ὑπεραγία 

Θεοτόκε σῶσον ἡμἁς) μετὰ πάντων τῶν ἁγίων μνημονεύ-

σαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χριστῷ 

τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 



 

Ὅτι σὺ εἶ ὁ Θεὸς ἡμῶν καὶ σοὶ τὴν δόξαν ἀναπέμπομεν, 

τῷ Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ 

καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 
* * * 

ΜΕΣῼΔΙΑ ΚΑΘΙΣΜΑΤΑ 
Καὶ ψάλλομεν τὰ παρόντα καθίσματα ἀρχομένου τοῦ α´ χοροῦ. 

Ἦχος α´. Τὸν τάφον σου Σωτήρ. 

Ὁ λίμνας καὶ πηγάς, καὶ θαλάσσας ποιήσας, 

ταπείνωσιν ἡμᾶς, ἐκπαιδεύων ἀρίστην, λεν-

τίῳ ζωννύμενος, μαθητῶν πόδας ἔνιψε, τα-

πεινούμενος, ὑπερβολῇ εὐσπλαγχνίας, καὶ ὑ-

ψῶν ἡμᾶς, ἀπὸ βαράθρων κακίας, ὁ μόνος 

φιλάνθρωπος. 

Δόξα. Ἦχος γ´. Θείας πίστεως. 

Ταπεινούμενος, δι᾿ εὐσπλαγχνίαν, πόδας ἔνι-

ψας, τῶν μαθητῶν σου, καὶ πρὸς δρόμον θεῖ-

ον τούτους κατεύθυνας· ἀπαναινόμενος Πέ-

τρος δὲ νίπτεσθαι, αὖθις τῷ θείῳ ὑπείκει 

προστάγματι, ἐκνιπτόμενος, καὶ σοῦ ἐκτενῶς 

δεόμενος, δωρήσασθαι ἡμῖν τὸ μέγα ἔλεος. 

Καὶ νῦν. Ἦχος δ´. Ἐπεφάνης σήμερον. 

Συνεσθίων Δέσποτα, τοῖς μαθηταῖς σου, μυ-

στικῶς ἐδήλωσας, τὴν παναγίαν σου σφαγήν, 

δι᾿ ἧς φθορᾶς ἐλυτρώθημεν, οἱ τὰ σεπτά σου, 

τιμῶντες παθήματα. 

* * * 
Εἶτα αἱ δ´, ε´ καὶ Ϛ´ ᾠδαὶ τοῦ κανόνος. 

ᾨδὴ δ´. Ὁ εἱρμός. 

Προκατιδὼν ὁ Προφήτης, τοῦ μυστηρίου 

σου τὸ ἀπόῤῥητον, Χριστὲ προανεφώνησεν· 

Ἔθου κραταιάν, ἀγάπησιν ἰσχύος Πάτερ οἰ-

κτίρμον· τὸν μονογενῆ Υἱὸν γὰρ Ἀγαθέ, ἱλα-

σμὸν εἰς τὸν κόσμον ἀπέστειλας. 

Τροπάρια. 

Ἐπὶ τὸ πάθος τὸ πᾶσι, τοῖς ἐξ Ἀδὰμ πηγάσαν 

ἀπάθειαν, Χριστὲ μολὼν τοῖς φίλοις σου, εἶ-

πας· Μεθ᾿ ὑμῶν, τοῦ Πάσχα μετασχεῖν, τού-

του ἐπεθύμησα· τὸν Μονογενῆ ἐπεί με ἱλα-

σμόν, ὁ Πατὴρ εἰς τὸν κόσμον ἀπέστειλε. 

Μεταλαμβάνων κρατῆρος, τοῖς μαθηταῖς ἐ-

βόας Ἀθάνατε· Γενήματος ἀμπέλου δέ, πίο-

μαι λοιπόν, οὐκέτι μεθ᾿ ὑμῶν βιοτεύων· τὸν 

Μονογενῆ ἐπεί με ἱλασμόν, ὁ Πατὴρ εἰς τὸν 

κόσμον ἀπέστειλε. 

Πόμα καινὸν ὑπὲρ λόγον, ἐγώ φημι ἐν τῇ 

Βασιλείᾳ μου, Χριστὲ τοῖς φίλοις πίομαι· ὥ-

στε γὰρ θεοῖς, Θεὸς ὑμῖν, συνέσομαι εἶπας· 

τὸν Μονογενῆ καὶ γάρ με ἱλασμόν, ὁ Πατὴρ 

εἰς τὸν κόσμον ἀπέστειλε. 

Καταβασία. Προκατιδὼν ὁ Προφήτης... 

ᾨδὴ ε´. Ὁ εἱρμός. 

Τῷ συνδέσμῳ τῆς ἀγάπης, συνδεόμενοι οἱ 

Ἀπόστολοι, τῷ δεσπόζοντι τῶν ὅλων, ἑαυ-

τοὺς Χριστῷ ἀναθέμενοι, ὡραίους πόδας, ἐ-

ξαπενίζοντο, εὐαγγελιζόμενοι πᾶσιν εἰρήνην. 

Τροπάρια. 

Ἡ τὸ ἄσχετον κρατοῦσα, καὶ ὑπερῷον ἐν αἰ-

θέρι ὕδωρ, ἡ ἀβύσσους χαλινοῦσα, καὶ θα-

λάσσας ἀναχαιτίζουσα, Θεοῦ σοφία, ὕδωρ 

Νιπτῆρι βάλλει, πόδας ἀποπλύνει δὲ δούλων 

Δεσπότης. 

Μαθηταῖς ὑποδεικνύει, ταπεινώσεως ὁ Δε-

σπότης τύπον· ὁ νεφέλαις δὲ τὸν πόλον, πε-

ριβάλλων ζώννυται λέντιον, καὶ κάμπτει γό-

νυ, δούλων ἐκπλῦναι πόδας· οὗ ἐν τῇ χειρὶ 

πνοὴ πάντων τῶν ὄντων. 

Καταβασία. Τῷ συνδέσμῳ τῆς ἀγάπης... 

ᾨδὴ στ´. Ὁ εἱρμός. 

Ἄβυσσος ἐσχάτη, ἁμαρτημάτων, ἐκύκλωσέ 

με, καὶ τὸν κλύδωνα μηκέτι φέρων, ὡς ὁ Ἰω-

νᾶς τῷ Δεσπότῃ βοῶ σοι· Ἐκ φθορᾶς με ἀ-

νάγαγε. 

Τροπάρια. 

Κύριον φωνεῖτε, ὦ μαθηταὶ καὶ Διδάσκαλόν 

με· καὶ γὰρ πέφυκα· Σωτὴρ ἐβόας· διὸ μιμεῖ-

σθε τὸν τύπον ὃν τρόπον, ἐν ἐμοὶ ἐθεάσασθε. 

Ῥῦπόν τις μὴ ἔχων, ἀποῤῥυφθῆναι οὐ δεῖται 

πόδας· καθαροὶ ὦ μαθηταὶ ὑμεῖς δέ, ἀλλ᾿ οὐ-

χὶ πάντες· ῥοπὴ γὰρ ἀτάκτως, ἐξ ὑμῶν ἑνὸς 

μαίνεται. 

Καταβασία. Ἄβυσσος ἐσχάτη... 
* * * 

Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ 

χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας (Ὑπεραγία 

Θεοτόκε σῶσον ἡμἁς) μετὰ πάντων τῶν ἁγίων μνημονεύ-

σαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χριστῷ 

τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς ἐκφώνως· 

Σὺ γὰρ εἶ ὁ βασιλεὺς τῆς εἰρήνης καὶ σωτὴρ τῶν ψυχῶν ἡ-

μῶν, καὶ σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ 

τῷ ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

 Ὁ χορός· Ἀμήν. 



 

* * * 

ΚΟΝΤΑΚΙΟΝ, ΟΙΚΟΣ, ΣΥΝΑΞΑΡΙΟΝ 

Ὁ ἀναγνώστης τὸ Κοντάκιον. 

Ποίημα Ρωμανοῦ τοῦ μελῳδοῦ. 

Ἦχος β´. Τὰ ἄνω ζητῶν. 

Τὸν ἄρτον λαβών, εἰς χεῖρας ὁ προδότης, 

κρυφίως αὐτάς, ἐκτείνει καὶ λαμβάνει, τὴν 

τιμὴν τοῦ Πλάσαντος, ταῖς οἰκείαις χερσὶ τὸν 

ἄνθρωπον· καὶ ἀδιόρθωτος ἔμεινεν, Ἰούδας 

ὁ δοῦλος καὶ δόλιος. 
Ὁ Οἶκος.   Τοῦ Συμεὼν τὸν ἄμεμπτον βίον. 

Τῇ μυστικῇ, ἐν φόβῳ τραπέζῃ, προσεγγίσαν-

τες πάντες, καθαραῖς ταῖς ψυχαῖς, τὸν ἄρτον 

ὑποδεξώμεθα, συμπαραμένοντες τῷ Δεσπό-

τῃ, ἵνα ἴδωμεν τοὺς πόδας πῶς ἀπονίπτει τῶν 

μαθητῶν, καὶ ἐκμάσσει τῷ λεντίῳ, καὶ ποιή-

σωμεν ὥσπερ κατίδωμεν, ἀλλήλοις ὑποτα-

γέντες, καὶ ἀλλήλων τοὺς πόδας ἐκπλύνον-

τες· αὐτὸς γὰρ ὁ Χριστὸς οὕτως ἐκέλευσε, 

τοῖς αὐτοῦ μαθηταῖς ὡς προέφησεν· ἀλλ᾿ 

οὐκ ἤκουσεν, Ἰούδας ὁ δοῦλος καὶ δόλιος. 
Συναξάριον τοῦ Μηναίου. 

Τῇ ΙΖ' τοῦ αὐτοῦ μηνός, Μνήμη τοῦ Ἁγίου 

Ἱερομάρτυρος Συμεών, Ἐπισκόπου 

Περσίδος, καὶ τῶν σὺν αὐτῷ, Αὐδελλᾶ 

Πρεσβυτέρου, Γοθαζάτ, Φουσίκ, καὶ 

ἑτέρων χιλίων ἑκατὸν πεντήκοντα. 
Στίχοι 
Ἐπίσκοπόν σε, Συμεών, ἐγὼ μέγαν,  Ἐκ δὲ ξίφους μέγιστον ἀθλητὴν ἔγνων. 

Ἄρκτου τὸ δεινὸν Αὐδελλᾶς ἔδυ στόμα, Βδέλλης ἀπλήστου τοῦ Σατᾶν  φυγὼν στόμα. 

Ἐπιτραπέντος τοῦ θύειν ἢ τεθνάναι, Θανεῖν Γοθαζὰτ εἵλετο τμηθεὶς ξίφει. 

Τὸ δέρμα Φουσὶκ ἐκδεδάρθω μου λέγει, Χιτὼν ὑφανθεὶς τοῦ Σατανᾶ τῇ κρόκῃ. 

Τέμνουσιν ἀνδρῶν τριπλοπεντηκοντάδα, Τὴν τριπρόσωπον προσκυνοῦσαν οὐσίαν. 

Πίπτουσι Περσῶν ἀμφὶ χιλίους ξίφει, Ἰδὼν ἔφης ἂν Παῦλε, Μαρτύρων νέφος. 

Ἑβδομάτῃ Συμεὼν δεκάτῃ ἀπὸ αὐχένα τμήθη. 

Τῇ αὐτῇ ἡμέρᾳ, Μνήμη τοῦ Ἁγίου μάρτυρος, 

Ἀδριανοῦ τοῦ νέου.  
Στίχοι 
Ἂν οὐκ ἔγνως τὶς ἐστιν ὁ φλογὸς μέσον,   Γνώσῃ λαλοῦντος, Ἀδριανέ, καρτέρει. 

Τῇ αὐτῇ ἡμέρᾳ, Μνήμη τοῦ ἐν Ἁγίοις 

Πατρὸς ἡμῶν Ἀγαπητοῦ, Πάπα Ῥώμης. 
Στίχοι 
Θνῄσκων τὶ κράζεις; Σῶτερ, ἠγάπησά σε.   Ἀλλ' ἠγαπήθης, Ἀγαπητέ, καὶ πλέον. 

Καὶ τοῦ Τριῳδίου τὸ παρόν. 

Τῇ ἁγίᾳ καὶ Μεγάλῃ Πέμπτῃ, οἱ τὰ πάντα 

καλῶς διαταξάμενοι θεῖοι Πατέρες, ἀλληλο-

διαδόχως ἔκ τε τῶν θείων Ἀποστόλων, καὶ 

τῶν ἱερῶν Εὐαγγελίων, παραδεδώκασιν ἡμῖν 

τέσσαρά τινα ἑορτάζειν· τὸν ἱερὸν Νιπτῆ-

ρα, τὸν Μυστικὸν Δεῖπνον (δηλαδὴ τὴν πα-

ράδοσιν τῶν καθ᾿ ἡμᾶς φρικτῶν Μυστηρί-

ων), τὴν ὑπερφυᾶ Προσευχήν, καὶ τὴν Προ-

δοσίαν αὐτήν. 

Στίχοι. Εἰς τὸν Ἱερὸν Νιπτῆρα. 

Νίπτει μαθητῶν ἑσπέρας Θεὸς πόδας, 

Οὗ ποῦς πατῶν ἦν εἰς Ἐδὲμ δείλης πάλαι. 

Εἰς τὸν Μυστικὸν Δεῖπνον. 

Διπλοῦς ὁ Δεῖπνος· Πάσχα γὰρ νόμου φέρει, 

Καὶ Πάσχα καινόν, Αἷμα, Σῶμα Δεσπότου. 

Εἰς τὴν ὑπερφυᾶ Προσευχήν. 

Προσεύχῃ· καὶ φόβητρα, θρόμβοι αἱμάτων, 

Χριστέ, προσώπου· παραιτούμενος δῆθεν  

Θάνατον, ἐχθρὸν ἐν τούτοις φενακίζων. 

Εἰς τὴν Προδοσίαν. 

Τί δεῖ μαχαιρῶν; τί ξύλων, λαοπλάνοι, 

Πρὸς τὸν θανεῖν πρόθυμον εἰς κόσμου λύτρον; 

Τῇ ἀφάτῳ σου εὐσπλαγχνίᾳ, Χριστὲ ὁ Θεὸς ἡμῶν, 

ἐλέησον ἡμᾶς. Ἀμήν. 

* * * 
Εἶτα αἱ ζ´ καὶ η´ ᾠδαὶ τοῦ κανόνος. ᾨδὴ ζ´. Ὁ εἱρμός. 

Οἱ Παῖδες ἐν Βαβυλῶνι, καμίνου φλόγα οὐκ 

ἔπτηξαν, ἀλλ᾿ ἐν μέσῳ φλογὸς ἐμβληθέντες, 

δροσιζόμενοι ἔψαλλον· Εὐλογητὸς εἶ Κύριε, 

ὁ Θεὸς τῶν Πατέρων ἡμῶν. 
Τροπάρια. 

Νευστάζων κάραν Ἰούδας, κακὰ προβλέπων 

ἐκίνησεν, εὐκαιρίαν ζητῶν παραδοῦναι, τὸν 

Κριτὴν εἰς κατάκρισιν· ὃς πάντων ἐστὶ Κύρι-

ος, καὶ Θεὸς τῶν Πατέρων ἡμῶν. 

Ὑμῶν, ὁ Χριστὸς τοῖς φίλοις ἐβόα, εἷς παρα-

δώσει με· εὐφροσύνης λαθόντες ἀγωνίᾳ, καὶ 

λύπῃ συνείχοντο. Τίς οὗτος; φράσον λέγον-

τες, ὁ Θεὸς τῶν Πατέρων ἡμῶν. 

Μεθ᾿ ὅστις ἐμοῦ τὴν χεῖρα, τρυβλίῳ βάλλει 

θρασύτητι, τούτῳ πλὴν καλὸν ἦν πύλας βίου, 

περάσαι μηδέποτε· τοῦτον ὃς ἦν ἐδήλου δέ, 

ὁ Θεὸς τῶν Πατέρων ἡμῶν. 
Καταβασία. Οἱ Παῖδες ἐν Βαβυλῶνι... 

ᾨδὴ η´. Ὁ εἱρμός. 

Νόμων πατρῴων οἱ μακαριστοί, ἐν Βαβυλῶ-

νι Νέοι προκινδυνεύοντες, βασιλεύοντος κα-

τέπτυσαν, προσταγῆς ἀλογίστου· καὶ συνημ-

μένοι ᾧ οὐκ ἐχωνεύθησαν πυρί, τοῦ κρα-

τοῦντος ἐπάξιον, ἀνέμελπον τὸν ὕμνον· Τὸν 

Κύριον ὑμνεῖτε τὰ ἔργα, καὶ ὑπερυψοῦτε εἰς 

πάντας τοὺς αἰῶνας. 
Τροπάρια. 

Οἱ δαιτυμόνες οἱ μακαριστοί, ἐν τῇ Σιὼν τῷ 

Λόγῳ, προσκαρτερήσαντες, οἱ Ἀπόστολοι 

παρείποντο, τῷ Ποιμένι ὡς ἄρνες, καὶ συ-

νημμένοι, ᾧ οὐκ ἐχωρίσθησαν Χριστῷ, θείῳ 

λόγῳ τρεφόμενοι, εὐχαρίστως ἐβόων· Τὸν 

Κύριον ὑμνεῖτε τὰ ἔργα, καὶ ὑπερυψοῦτε εἰς 

πάντας τοὺς αἰῶνας. 



 

Νόμου φιλίας, ὁ δυσώνυμος, Ἰσκαριώτης 

γνώμῃ, ἐπιλαθόμενος, οὓς ἐνίψατο ηὐτρέπι-

σε, πρὸς προδοσίαν πόδας· καὶ σοῦ ἐσθίων, 

ἄρτον Σῶμα θεῖον ἐπῆρε, πτερνισμὸν ἐπὶ σὲ 

Χριστέ, καὶ βοᾶν οὐ συνῆκε· Τὸν Κύριον ὑ-

μνεῖτε τὰ ἔργα, καὶ ὑπερυψοῦτε, εἰς πάντας 

τοὺς αἰῶνας. 

Ἐδεξιοῦτο τὸ λυτήριον, τῆς ἁμαρτίας σῶμα, 

ὁ ἀσυνείδητος, καὶ τὸ Αἷμα τὸ χεόμενον, ὑ-

πὲρ κόσμου τὸ θεῖον· ἀλλ᾿ οὐκ ᾐδεῖτο, πίνων 

ὃ ἐπίπρασκε τιμῆς, οὐ κακίᾳ προσώχθισε, 

καὶ βοᾶν οὐ συνῆκε· Τὸν Κύριον ὑμνεῖτε τὰ 

ἔργα, καὶ ὑπερυψοῦτε, εἰς πάντας τοὺς αἰῶ-

νας. 
Αἰνοῦμεν, εὐλογοῦμεν και προσκυνοῦμεν τὸν Κύριον·  

Καταβασία. Νόμων πατρῴων οἱ μακαριστοί... 
* * * 

Ὁ διάκονος· Τὴν Θεοτόκον καὶ μητέρα τοῦ φωτός, 

ἐν ὕμνοις τιμῶντες μεγαλύνομεν. 

Ἡ Τιμιωτέρα οὐ στιχολογεῖται. 

Καὶ ψάλλεται ἡ  ᾨδὴ θ´. Ὁ εἱρμός. 

Ξενίας δεσποτικῆς, καὶ ἀθανάτου τραπέζης, 

ἐν ὑπερῴῳ τόπῳ, ταῖς ὑψηλαῖς φρεσί, πιστοὶ 

δεῦτε ἀπολαύσωμεν, ἐπαναβεβηκότα λόγον, 

ἐκ τοῦ Λόγου μαθόντες, ὃν μεγαλύνομεν. 
Τροπάρια. 

Ἄπιτε –τοῖς μαθηταῖς, ὁ Λόγος ἔφη– τὸ Πά-

σχα, ἐν ὑπερῴῳ τόπῳ, ᾧ νοῦς ἐνίδρυται, οἷς 

μυσταγωγῶ σκευάσατε, ἀζύμῳ ἀληθείας λό-

γῳ· τὸ στεῤῥὸν δὲ τῆς χάριτος, μεγαλύνατε. 

Δημιουργὸν ὁ Πατήρ, πρὸ τῶν αἰώνων Σοφί-

αν, γεννᾷ ἀρχὴν ὁδῶν με, εἰς ἔργα ἔκτισε, τὰ 

νῦν μυστικῶς τελούμενα· Λόγος γὰρ ἄκτι-

στος ὢν φύσει, τὰς φωνὰς οἰκειοῦμαι, οὗ νῦν 

προσείληφα. 

Ὡς ἄνθρωπος ὑπάρχω, οὐσίᾳ οὐ φαντασίᾳ, 

οὕτω Θεὸς τῷ τρόπῳ, τῆς ἀντιδόσεως, ἡ φύ-

σις ἡ ἑνωθεῖσά μοι· Χριστὸν ἕνα διό με γνῶ-

τε, τὰ ἐξ ὧν ἐν οἷς ἅπερ, πέφυκα σῴζοντα. 

Καταβασία. Ξενίας δεσποτικῆς... 
Εἶτα, συναπτὴ μικρὰ ὑπὸ τοῦ διακόνου, τοῦ χοροῦ ψάλλον-

τος μεθ᾿ ἑκάστην δέησιν τὸ Κύριε, ἐλέησον. 
Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ 

χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας (Ὑπεραγία 

Θεοτόκε σῶσον ἡμἁς) μετὰ πάντων τῶν ἁγίων μνημονεύ-

σαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χριστῷ 

τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς ἐκφώνως· 

Ὅτι σὲ αἰνοῦσι πᾶσαι αἱ δυνάμεις τῶν οὐρανῶν, καὶ 

σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ ἁγίῳ 

Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

 Ὁ χορός· Ἀμήν. 
* * * 

ΤΑ ΕΞΑΠΟΣΤΕΙΛΑΡΙΑ 

Ἐξαποστειλάριον. Αὐτόμελον. Ἦχος γ´. 

Τὸν νυμφῶνά σου βλέπω, Σωτήρ μου κεκο-

σμημένον, καὶ ἔνδυμα οὐκ ἔχω, ἵνα εἰσέλθω 

ἐν αὐτῷ· λάμπρυνόν μου, τὴν στολὴν τῆς 

ψυχῆς, Φωτοδότα, καὶ σῶσόν με. (τρίς) 
* * * 

ΑΙΝΟΙ      Ἦχος β´. 

Πᾶσα πνοὴ αἰνεσάτω τὸν Κύριον. Αἰνεῖτε 

τὸν Κύριον ἐκ τῶν οὐρανῶν, αἰνεῖτε αὐτὸν 

ἐν τοῖς ὑψίστοις. Σοὶ πρέπει ὕμνος τῷ Θεῷ. 

Αἰνεῖτε αὐτόν, πάντες οἱ ἄγγελοι αὐτοῦ· αἰ-

νεῖτε αὐτόν, πᾶσαι αἱ δυνάμεις αὐτοῦ. Σοὶ 

πρέπει ὕμνος τῷ Θεῷ. 
* * * 

Ἡ Στιχολογία (Ψαλμοὶ ρμη´, ρμθ´) καί· Ἱστῶμεν Στίχους δ´, καὶ ψάλλομεν  
τὰ ἑπόμενα Στιχηρὰ Ἰδιόμελα. 

Ἦχος β´. Κοσμᾶ μοναχοῦ. 
Στίχ. α´. Αἰνεῖτε αὐτὸν ἐπὶ ταῖς δυναστείαις αὐτοῦ· αἰνεῖτε αὐ-

τὸν κατὰ τὸ πλῆθος τῆς μεγαλωσύνης αὐτοῦ. 

Συντρέχει λοιπόν, τὸ συνέδριον τῶν Ἰουδαί-

ων, ἵνα τὸν Δημιουργόν, καὶ Κτίστην τῶν ἁ-

πάντων, Πιλάτῳ παραδώσῃ· ὢ τῶν ἀνόμων! 

ὢ τῶν ἀπίστων! ὅτι τὸν ἐρχόμενον, κρῖναι 

ζῶντας καὶ νεκρούς, εἰς κρίσιν εὐτρεπίζουσι· 

τὸν ἰώμενον τὰ πάθη, πρὸς πάθος ἑτοιμάζου-

σι. Κύριε μακρόθυμε, μέγα σου τὸ ἔλεος· δό-

ξα σοι. 
Στίχ. β´. Αἰνεῖτε αὐτὸν ἐν ἤχῳ σάλπιγγος· αἰνεῖτε αὐ-

τὸν ἐν ψαλτηρίῳ καὶ κιθάρᾳ. 

Ἰωάννου Μοναχοῦ. Ἦχος ὁ αὐτός. 

Ἰούδας ὁ παράνομος Κύριε, ὁ βάψας ἐν τῷ 

δείπνῳ τὴν χεῖρα, ἐν τῷ τρυβλίῳ μετὰ σοῦ, 

ἐξέτεινεν ἀνόμοις τὰς χεῖρας, τοῦ λαβεῖν ἀρ-

γύρια· καὶ ὁ τοῦ μύρου λογισάμενος τιμήν, 

σὲ τὸν ἀτίμητον οὐκ ἔφριξε πωλῆσαι· ὁ τοὺς 

πόδας ὑφαπλώσας, ἐπὶ τὸ νίψαι τὸν Δεσπό-

την, κατεφίλησε δολίως, εἰς τὸ προδοῦναι 

τοῖς ἀνόμοις· χοροῦ δὲ Ἀποστόλων ῥιφείς, 

καὶ τὰ τριάκοντα ῥίψας ἀργύρια, σοῦ τὴν 

τριήμερον Ἀνάστασιν οὐκ εἶδε· δι᾿ ἧς ἐλέη-

σον ἡμᾶς. 



 

Στίχ. γ´. Αἰνεῖτε αὐτὸν ἐν τυμπάνῳ καὶ χορῷ· αἰνεῖ-

τε αὐτὸν ἐν χορδαῖς καὶ ὀργάνῳ. 

Τοῦ αὐτοῦ. Ἦχος ὁ αὐτός. 

Ἰούδας ὁ προδότης δόλιος ὤν, δολίῳ φιλή-

ματι, παρέδωκε τὸν Σωτῆρα Κύριον· τὸν Δε-

σπότην τῶν ἁπάντων, ὡς δοῦλον πέπρακε 

τοῖς παρανόμοις· καὶ ὡς πρόβατον ἐπὶ σφα-

γήν, οὕτως ἠκολούθει, ὁ Ἀμνὸς ὁ τοῦ Θεοῦ, 

ὁ Υἱὸς ὁ τοῦ Πατρός, ὁ μόνος πολυέλεος. 
Στίχ. δ´. Αἰνεῖτε αὐτὸν ἐν κυμβάλοις εὐήχοις· αἰνεῖτε 

αὐτὸν ἐν κυμβάλοις ἀλαλαγμοῦ. Πᾶσα πνοὴ αἰνεσάτω 

τὸν Κύριον. 

Τοῦ αὐτοῦ. Ἦχος ὁ αὐτός. 

Ἰούδας ὁ δοῦλος καὶ δόλιος, ὁ μαθητὴς καὶ 

ἐπίβουλος, ὁ φίλος καὶ διάβολος, ἐκ τῶν ἔρ-

γων ἀπεφάνθη· ἠκολούθει γὰρ τῷ Διδασκά-

λῳ, καὶ καθ᾿ ἑαυτὸν ἐμελέτησε τὴν προδοσί-

αν· ἔλεγεν ἐν ἑαυτῷ· Παραδώσω τοῦτον, καὶ 

κερδήσω τὰ συναχθέντα χρήματα· ἐπεζήτει 

δὲ καὶ τὸ μύρον πραθῆναι, καὶ τὸν Ἰησοῦν 

δόλῳ κρατηθῆναι· ἀπέδωκεν ἀσπασμόν, πα-

ρέδωκε τὸν Χριστόν· καὶ ὡς πρόβατον ἐπὶ 

σφαγήν, οὕτως ἠκολούθει, ὁ μόνος εὔσπλαγ-

χνος καὶ φιλάνθρωπος. 
Δόξα. Καὶ νῦν. Τοῦ αὐτοῦ. Ἦχος ὁ αὐτός. 

Ὃν ἐκήρυξεν Ἀμνὸν Ἡσαΐας, ἔρχεται ἐπὶ 

σφαγὴν ἑκούσιον, καὶ τὸν νῶτον δίδωσιν εἰς 

μάστιγας, τὰς σιαγόνας εἰς ῥαπίσματα· τὸ δὲ 

πρόσωπον οὐκ ἀπεστράφη, ἀπὸ αἰσχύνης ἐμ-

πτυσμάτων· θανάτῳ δὲ ἀσχήμονι καταδικά-

ζεται· πάντα ὁ Ἀναμάρτητος, ἑκουσίως κα-

ταδέχεται, ἵνα πᾶσι δωρήσηται, τὴν ἐκ νε-

κρῶν ἀνάστασιν. 
* * * 

ΔΟΞΟΛΟΓΙΑ 

* * * 

Ὁ προεστὼς ἢ ὁ ἀναγνώστης ἀναγινώσκει χῦμα τὴν 

μικρὰν δοξολογίαν ὡς ἀκολούθως. 

Σοὶ δόξα πρέπει, Κύριε, ὁ Θεὸς ἡμῶν, καὶ σοὶ τὴν δό-

ξαν ἀναπέμπομεν, τῷ Πατρὶ καὶ τῷ Υἱῷ καὶ τῷ Ἁγίῳ 

Πνεύματι, νῦν καὶ ἀεί, καὶ εἰς τοὺς αἰῶνας τῶν αἰώ-

νων. Ἀμήν. 

Δόξα ἐν ὑψίστοις Θεῷ, καὶ ἐπὶ γῆς εἰρήνη, ἐν 

ἀνθρώποις εὐδοκία. 

Ὑμνοῦμέν σε, εὐλογοῦμέν σε, προσκυνοῦ-

μέν σε, δοξολογοῦμέν σε, εὐχαριστοῦμέν 

σοι, διὰ τὴν μεγάλην σου δόξαν. 

Κύριε Βασιλεῦ, ἐπουράνιε Θεέ, Πάτερ παν-

τοκράτορ· Κύριε Υἱὲ μονογενές, Ἰησοῦ Χρι-

στέ, καὶ Ἅγιον Πνεῦμα. 

Κύριε ὁ Θεός, ὁ ἀμνὸς τοῦ Θεοῦ, ὁ Υἱὸς τοῦ 

Πατρός, ὁ αἴρων τὴν ἁμαρτίαν τοῦ κόσμου, 

ἐλέησον ἡμᾶς, ὁ αἴρων τὰς ἁμαρτίας τοῦ κό-

σμου. 

Πρόσδεξαι τὴν δέησιν ἡμῶν, ὁ καθήμενος ἐν 

δεξιᾷ τοῦ Πατρός, καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ μόνος Κύριος, 

Ἰησοῦς Χριστός, εἰς δόξαν Θεοῦ Πατρός. Ἀ-

μήν. 

Καθ᾿ ἑκάστην ἡμέραν εὐλογήσω σε, καὶ αἰ-

νέσω τὸ ὄνομά σου εἰς τὸν αἰῶνα, καὶ εἰς τὸν 

αἰῶνα τοῦ αἰῶνος. 

Κύριε, καταφυγὴ ἐγενήθης ἡμῖν, ἐν γενεᾷ 

καὶ γενεᾷ. Ἐγὼ εἶπα· Κύριε, ἐλέησόν με· ἴα-

σαι τὴν ψυχήν μου, ὅτι ἥμαρτόν σοι. 

Κύριε, πρὸς σὲ κατέφυγον· δίδαξόν με τοῦ 

ποιεῖν τὸ θέλημά σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς· ἐν τῷ φωτί σου ὀ-

ψόμεθα φῶς. 

Παράτεινον τὸ ἔλεός σου τοῖς γινώσκουσί 

σε. 

Καταξίωσον, Κύριε, ἐν τῇ ἡμέρᾳ ταύτῃ ἀνα-

μαρτήτους φυλαχθῆναι ἡμᾶς. 

Εὐλογητὸς εἶ, Κύριε, ὁ Θεὸς τῶν Πατέρων 

ἡμῶν, καὶ αἰνετὸν καὶ δεδοξασμένον τὸ ὄνο-

μά σου εἰς τοὺς αἰῶνας. Ἀμήν. 

Γένοιτο, Κύριε, τὸ ἔλεός σου ἐφ᾿ ἡμᾶς, κα-

θάπερ ἠλπίσαμεν ἐπὶ σέ. 

Εὐλογητὸς εἶ, Κύριε· δίδαξόν με τὰ δικαιώ-

ματά σου. 

Εὐλογητὸς εἶ, Δέσποτα· συνέτισόν με τὰ δι-

καιώματά σου. 

Εὐλογητὸς εἶ, Ἅγιε· φώτισόν με τοῖς δικαιώ-

μασί σου. 

Κύριε, τὸ ἔλεός σου εἰς τὸν αἰῶνα· τὰ ἔργα 

τῶν χειρῶν σου μὴ παρίδῃς. 

Σοὶ πρέπει αἶνος, σοὶ πρέπει ὕμνος, σοὶ δόξα 

πρέπει, τῷ Πατρὶ καὶ τῷ Υἱῷ καὶ τῷ Ἁγίῳ 

Πνεύματι, νῦν καὶ ἀεί, καὶ εἰς τοὺς αἰῶνας 

τῶν αἰώνων. Ἀμήν. 
* * * 

ΤΑ ΠΛΗΡΩΤΙΚΑ 

Εἶτα ὁ διάκονος λέγει τὰ Πληρωτικά, ὁ δὲ χορὸς ἀποκρίνεται εἰς 

μὲν τὰς δύο πρώτας δεήσεις διὰ τοῦ Κύριε, ἐλέησον, εἰς τὰς ἑπο-



 

μένας ἓξ διὰ τοῦ Παράσχου, Κύριε, εἰς δὲ τὴν τελευταίαν διὰ τοῦ 

Σοί, Κύριε. 

Ὁ διάκονος· Πληρώσωμεν τὴν ἑσπερινὴν δέησιν ἡμῶν τῷ 

Κυρίῳ. 

Ὁ χορός· Κύριε, ἐλέησον. 

Ὁ διάκονος· Ἀντιλαβοῦ, σῷσον, ἐλέησον καὶ διαφύλαξον ἡμᾶς, 

ὁ Θεός, τῇ Σῇ χάριτι. 

Ὁ χορός· Κύριε, ἐλέησον. 

Ὁ διάκονος· Τὴν ἑσπέραν πᾶσαν, τελείαν, ἁγίαν, εἰρηνικὴν καὶ 

ἀναμάρτητον, παρά τοῦ Κυρίου, αἰτησώμεθα. 

Ὁ χορὸς εἰς ἑκάστην δέησιν· Παράσχου, Κύριε. 

Ἄγγελον εἰρήνης, πιστὸν ὁδηγόν, φύλακα τῶν ψυχῶν καί τῶν 

σωμάτων ἡμῶν, παρά τοῦ Κυρίου αἰτησώμεθα. 

Ὁ χορός· Παράσχου, Κύριε. 

Συγγνώμην καὶ ἄφεσιν των ἁμαρτιῶν καί τῶν πλημμελημάτων 

ἡμῶν, παρά τοῦ Κυρίου αἰτησώμεθα. 

Ὁ χορός· Παράσχου, Κύριε. 

Τὰ καλὰ καὶ συμφέροντα ταῖς ψυχαῖς ἡμῶν καὶ εἰρήνην τῷ 

κόσμῳ, παρά τοῦ Κυρίου αἰτησώμεθα. 

Ὁ χορός· Παράσχου, Κύριε. 

Τὸν ὑπόλοιπον χρόνον της ζωῆς ἡμῶν ἐν εἰρήνῃ καὶ μετανοίᾳ 

ἐκτελέσαι, παρά τοῦ Κυρίου αἰτησώμεθα. 

Ὁ χορός· Παράσχου, Κύριε. 

Χριστιανὰ τὰ τέλη της ζωῆς ἡμῶν, ἀνώδυνα, ἀνεπαίσχυντα, 

εἰρηνικά, καὶ καλὴν ἀπολογίαν τὴν ἐπί τοῦ φοβεροῦ βήματος τοῦ 

Χριστοῦ αἰτησώμεθα. 

Ὁ χορός· Παράσχου, Κύριε. 

Ὁ διάκονος · Τῆς Παναγίας, ἀχράντου, ὑπερευλογημένης, 

ἐνδόξου Δεσποίνης ἡμῶν Θεοτόκου καὶ ἀειπαρθένου Μαρίας, 

(Ὑπεραγία Θεοτόκε σῶσον ἡμἁς) μετὰ πάντων των 

Ἁγίων μνημονεύσαντες, ἑαυτοὺς καὶ ἀλλήλους καὶ πᾶσαν τὴν 

ζωὴν ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 
Ὅτι Θεὸς ἐλέους, οἰκτιρμῶν καὶ φιλανθρωπίας ὑπάρχεις καὶ 

σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ ἁγίῳ 

Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 

Ὁ ἱερεὺς εὐλογῶν τὸν λαόν· Εἰρήνη πᾶσι. 

Ὁ χορός· Καὶ τῷ πνεύματί σου. 

Ὁ διάκονος· Τὰς κεφαλὰς ἡμῶν τῷ Κυρίῳ κλίνωμεν. 

Ὁ χορός· Σοί, Κύριε. 
Ὁ ἱερεὺς τὴν εὐχὴν τῆς κεφαλοκλισίας καὶ τὴν ἐκφώνησιν· 

Σὸν γάρ ἐστι τὸ ἐλεεῖν καὶ σῴζειν ἡμᾶς, ὁ Θεὸς ἡμῶν, καὶ σοὶ 

τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ ἁγίῳ 

Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 
* * * 

ΤΑ ΑΠΟΣΤΙΧΑ 
Καὶ μετὰ τὴν ἐκφώνησιν ψάλλομεν τὰ ἀπόστιχα. Ἄρχεται δὲ ὁ β´ χορός. 

Μεθοδίου πατριάρχου. Ἦχος πλ. δ´. 

Σήμερον τὸ κατὰ τοῦ Χριστοῦ, πονηρὸν συ-

νήχθη συνέδριον, καὶ κατ᾿ αὐτοῦ κενὰ ἐβου-

λεύσατο, παραδοῦναι Πιλάτῳ, εἰς θάνατον 

τὸν ἀνεύθυνον. Σήμερον τὴν τῶν χρημάτων 

ἀγχόνην, Ἰούδας ἑαυτῷ περιτίθησι, καὶ στε-

ρεῖται κατ᾿ ἄμφῳ ζωῆς, προσκαίρου καὶ θεί-

ας. Σήμερον Καϊάφας, ἄκων προφητεύει· 

Συμφέρει λέγων, ὑπὲρ τοῦ λαοῦ ἕνα ἀπολέ-

σθαι· ἦλθε γάρ, ὑπὲρ τῶν ἁμαρτιῶν ἡμῶν 

τοῦ παθεῖν, ἵνα ἡμᾶς ἐλευθερώσῃ, ἐκ τῆς 

δουλείας τοῦ ἐχθροῦ, ὡς ἀγαθὸς καὶ φιλάν-

θρωπος. 
Στίχ. Ὁ ἐσθίων ἄρτους μου ἐμεγάλυνεν ἐπ᾿ ἐμὲ 

πτερνισμόν. 

Τοῦ αὐτοῦ. Ἦχος ὁ αὐτός. 

Σήμερον ὁ Ἰούδας, τὸ τῆς φιλοπτωχείας, 

κρύπτει προσωπεῖον, καὶ τῆς πλεονεξίας, ἀ-

νακαλύπτει τὴν μορφήν· οὐκέτι τῶν πενήτων 

φροντίζει· οὐκέτι τὸ μύρον πιπράσκει, τὸ τῆς 

ἁμαρτωλοῦ, ἀλλὰ τὸ οὐράνιον μύρον, καὶ ἐξ 

αὐτοῦ νοσφίζεται τὰ ἀργύρια· τρέχει πρὸς Ἰ-

ουδαίους, λέγει τοῖς παρανόμοις· Τί μοι θέ-

λετε δοῦναι, κἀγὼ ὑμῖν παραδώσω αὐτόν; Ὢ 

φιλαργυρίας προδότου! εὔωνον ποιεῖται τὴν 

πρᾶσιν· πρὸς τὴν γνώμην τῶν ἀγοραζόντων, 

τοῦ πωλουμένου, τὴν πραγματείαν ποιεῖται· 

οὐκ ἀκριβολογεῖται πρὸς τὴν τιμήν, ἀλλ᾿ ὡς 

δοῦλον φυγάδα ἀπεμπολεῖ· ἔθος γὰρ τοῖς 

κλέπτουσι, ῥίπτειν τὰ τίμια· νῦν ἔβαλε τὰ ἅ-

για, τοῖς κυσὶν ὁ μαθητής· ἡ γὰρ λύσσα τῆς 

φιλαργυρίας, κατὰ τοῦ ἰδίου Δεσπότου, μαί-

νεσθαι ἐποίησεν αὐτόν· ἧς τὴν πεῖραν φύγω-

μεν, κράζοντες· Μακρόθυμε Κύριε, δόξα 

σοι. 
Στίχ. Ἐξεπορεύετο ἔξω, καὶ ἐλάλει ἐπὶ τὸ αὐτό. 

Ἰωάννου μοναχοῦ. Ἦχος ὁ αὐτός. 

Ὁ τρόπος σου δολιότητος γέμει, παράνομε 

Ἰούδα· νοσῶν γὰρ φιλαργυρίαν, ἐκέρδησας 

μισανθρωπίαν· εἰ γὰρ πλοῦτον ἠγάπας, τί τῷ 

περὶ πτωχείας διδάσκοντι ἐφοίτας; εἰ δὲ καὶ 

ἐφίλεις, ἵνα τί ἐπώλεις τὸν ἀτίμητον, προδι-

δοὺς εἰς μιαιφονίαν; Φρῖξον ἥλιε, στέναξον ἡ 

γῆ, καὶ κλονουμένη βόησον· Ἀνεξίκακε Κύ-

ριε δόξα σοι. 

Στίχ. Λόγον παράνομον κατέθεντο κατ᾿ ἐμοῦ. 

Μεθοδίου πατριάρχου. Ἦχος ὁ αὐτός. 

Μηδεὶς ὦ πιστοί, τοῦ δεσποτικοῦ δείπνου ἀ-

μύητος, μηδεὶς ὅλως ὡς ὁ Ἰούδας, δολίως 

προσίτω τῇ τραπέζῃ· ἐκεῖνος γὰρ τὸν ψωμὸν 

δεξάμενος, κατὰ τοῦ ἄρτου ἐχώρησε, σχήμα-

τι μὲν ὢν μαθητής, πράγματι δὲ παρὼν φο-

νευτής, τοῖς μὲν Ἰουδαίοις συναγαλλόμενος, 

τοῖς δὲ Ἀποστόλοις συναυλιζόμενος· μισῶν 

ἐφίλει, φιλῶν ἐπώλει, τὸν ἐξαγοράσαντα ἡ-

μᾶς τῆς κατάρας, τὸν Θεὸν καὶ Σωτῆρα τῶν 

ψυχῶν ἡμῶν. 



 

Δόξα. Ἦχος ὁ αὐτός. 
Ἰωάννου μοναχοῦ. Ἦχος ὁ αὐτός. 

Ὁ τρόπος σου δολιότητος γέμει, παράνομε 

Ἰούδα· νοσῶν γὰρ φιλαργυρίαν, ἐκέρδησας 

μισανθρωπίαν· εἰ γὰρ πλοῦτον ἠγάπας, τί τῷ 

περὶ πτωχείας διδάσκοντι ἐφοίτας; εἰ δὲ καὶ 

ἐφίλεις, ἵνα τί ἐπώλεις τὸν ἀτίμητον, προδι-

δοὺς εἰς μιαιφονίαν; Φρῖξον ἥλιε, στέναξον ἡ 

γῆ, καὶ κλονουμένη βόησον· Ἀνεξίκακε Κύ-

ριε δόξα σοι. 

Καὶ νῦν. Κοσμᾶ μοναχοῦ. Ἦχος πλ. α´. 

Μυσταγωγῶν σου Κύριε, τοὺς μαθητὰς 

ἐδίδασκες λέγων· Ὦ φίλοι ὁρᾶτε, μη-

δεὶς ὑμᾶς χωρίσει μου φόβος· εἰ γὰρ 

πάσχω, ἀλλ᾿ ὑπὲρ τοῦ κόσμου· μὴ οὖν 

σκανδαλίζεσθε ἐν ἐμοί· οὐ γὰρ ἦλθον 

διακονηθῆναι, ἀλλὰ διακονῆσαι, καὶ 

δοῦναι τὴν ψυχήν μου, λύτρον ὑπὲρ 

τοῦ κόσμου. Εἰ οὖν ὑμεῖς φίλοι μου ἐ-

στέ, ἐμὲ μιμεῖσθε· ὁ θέλων πρῶτος εἶ-

ναι, ἔστω ἔσχατος· ὁ δεσπότης, ὡς ὁ 

διάκονος· μείνατε ἐν ἐμοί, ἵνα βότρυν 

φέρητε· ἐγὼ γάρ εἰμι, τῆς ζωῆς ἡ ἄμπε-

λος. 
* * * 

Εἶτα ὁ προεστὼς ἢ ὁ ἱερεύς· 
Ἀγαθὸν τὸ ἐξομολογεῖσθαι τῷ Κυρίῳ, καὶ ψάλλειν τῷ ὀνόματί 

σου, Ὕψιστε, τοῦ ἀναγγέλλειν τὸ πρωῒ τὸ ἔλεός σου καὶ τὴν ἀλή-

θειάν σου κατὰ νύκτα. (Ψαλμ. Ϟα´ 2-3) 

Ὁ ἀναγνώστης τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνατος· ἐ-

λέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Παναγία Τριάς, ἐλέησον ἡμᾶς. Κύριε, ἱλάσθητι 

ταῖς ἁμαρτίαις ἡμῶν. Δέσποτα, συγχώρησον τὰς 

ἀνομίας ἡμῖν. Ἅγιε, ἐπίσκεψαι καὶ ἴασαι τὰς ἀ-

σθενείας ἡμῶν ἕνεκεν τοῦ ὀνόματός σου. 
Κύριε, ἐλέησον· Κύριε, ἐλέησον· Κύριε, ἐλέησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω τὸ 

ὄνομά σου, ἐλθέτω ἡ βασιλεία σου· γενηθήτω τὸ 

θέλημά σου, ὡς ἐν οὐρανῷ, καὶ ἐπὶ τῆς γῆς. Τὸν 

ἄρτον ἡμῶν τὸν ἐπιούσιον δὸς ἡμῖν σήμερον· 

καὶ ἄφες ἡμῖν τὰ ὀφειλήματα ἡμῶν, ὡς καὶ ἡμεῖς 

ἀφίεμεν τοῖς ὀφειλέταις ἡμῶν· καὶ μὴ εἰσενέγ-

κῃς ἡμᾶς εἰς πειρασμόν, ἀλλὰ ῥῦσαι ἡμᾶς ἀπὸ 

τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύναμις καὶ ἡ δόξα, 

τοῦ Πατρὸς καὶ τοῦ Υἱοῦ καὶ τοῦ ἁγίου Πνεύματος, νῦν καὶ ἀεὶ 

καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Τὸ Κοντάκιον. 
Ὁ α´ χορὸς τὸ τροπάριον. Ἦχος πλ. δ´. 

Ὅτε οἱ ἔνδοξοι μαθηταί, ἐν τῷ νιπτῆρι τοῦ 

δείπνου ἐφωτίζοντο, τότε Ἰούδας ὁ δυσσε-

βής, φιλαργυρίαν νοσήσας ἐσκοτίζετο· καὶ 

ἀνόμοις κριταῖς, σὲ τὸν δίκαιον κριτὴν παρα-

δίδωσι. Βλέπε χρημάτων ἐραστά, τὸν διὰ 

ταῦτα ἀγχόνῃ χρησάμενον· φεῦγε ἀκόρεστον 

ψυχήν, τὴν διδασκάλῳ τοιαῦτα τολμήσασαν. 

Ὁ περὶ πάντας ἀγαθός, Κύριε δόξα σοι. 
* * * * * 

Η ΠΡΟΦΗΤΕΙΑ 

Καὶ εὐθὺς τὸ τροπάριον τῆς προφητείας. Ἦχος γ´. 

Ὁ ῥαπισθεὶς ὑπὲρ γένους ἀνθρώπων, καὶ μὴ 

ὀργισθείς, ἐλευθέρωσον ἐκ φθορᾶς, τὴν ζω-

ὴν ἡμῶν Κύριε, καὶ σῶσον ἡμᾶς. 
Δόξα. Καὶ νῦν. Τὸ αὐτό. 

Ὁ ἀναγνώστης· 

Προκείμενον. Ἦχος α´. Ψαλμὸς πβ´ (82). 

Γνώτωσαν ἔθνη, ὅτι ὄνομά σοι Κύριος, σὺ μόνος ὕ-

ψιστος ἐπὶ πᾶσαν τὴν γῆν. 

Στίχ. Ὁ Θεός, τίς ὁμοιωθήσεταί σοι; μὴ σιγήσῃς, μη-

δὲ καταπραΰνης, ὁ Θεός. 

Προφητείας Ἱερεμίου τὸ Ἀνάγνωσμα  

(ια´ 18-23. ιβ´ 1-5, 9-11, 14-15). 

Κύριε, γνώρισόν μοι, καὶ γνώσομαι. Τότε εἶδον τὰ ἐ-

πιτηδεύματα αὐτῶν· ἐγὼ δὲ ὡς ἀρνίον ἄκακον ἀγό-

μενον τοῦ θύεσθαι, οὐκ ἔγνων· ἐπ᾿ ἐμὲ ἐλογίσαντο 

λογισμὸν πονηρόν, λέγοντες· Δεῦτε, καὶ ἐμβάλωμεν 

ξύλον εἰς τὸν ἄρτον αὐτοῦ, καὶ ἐκτρίψωμεν αὐτὸν ἀ-

πὸ γῆς ζώντων, καὶ τὸ ὄνομα αὐτοῦ οὐ μὴ μνησθῇ ἔ-

τι. Κύριε τῶν δυνάμεων, κρίνων δίκαια, δοκιμάζων 

νεφροὺς καὶ καρδίας, ἴδοιμι τὴν παρὰ σοῦ ἐκδίκησιν 

ἐν αὐτοῖς! ὅτι πρὸς σὲ ἀπεκάλυψα τὸ δικαίωμά μου. 

Διὰ τοῦτο τάδε λέγει Κύριος ἐπὶ τοὺς ἄνδρας Ἀνα-

θώθ, τοὺς ζητοῦντας τὴν ψυχήν μου, τοὺς λέγοντας· 

Οὐ μὴ προφητεύσῃς ἐπὶ τῷ ὀνόματι Κυρίου· εἰδὲ μή, 

ἀποθάνῃ ἐν ταῖς χερσὶν ἡμῶν. Ἰδοὺ ἐγὼ ἐπισκέψο-

μαι ἐπ᾿ αὐτούς· οἱ νεανίσκοι αὐτῶν ἐν μαχαίρᾳ ἀπο-

θανοῦνται, καὶ οἱ υἱοὶ αὐτῶν καὶ αἱ θυγατέρες αὐτῶν 

τελευτήσουσιν ἐν λιμῷ, καὶ ἐγκατάλειμμα οὐκ ἔσται 

αὐτῶν· ὅτι ἐπάξω κακὰ ἐπὶ τοὺς κατοικοῦντας ἐν Ἀ-

ναθώθ, ἐν ἐνιαυτῷ ἐπισκέψεως αὐτῶν. 



 

Δίκαιος εἶ Κύριε, ὅτι ἀπολογήσομαι πρὸς σέ· πλὴν 

κρίματα λαλήσω πρὸς σέ· Τί ὅτι ὁδὸς ἀσεβῶν εὐο-

δοῦται; εὐθήνησαν πάντες οἱ ἀθετοῦντες ἀθετήματα; 

ἐφύτευσας αὐτούς, καὶ ἐῤῥιζώθησαν· ἐτεκνοποιή-

σαντο, καὶ ἐποίησαν καρπόν· ἐγγὺς εἶ σὺ τοῦ στόμα-

τος αὐτῶν, καὶ πόῤῥω ἀπὸ τῶν νεφρῶν αὐτῶν. Καὶ 

σύ, Κύριε, γινώσκεις με· οἶδάς με, καὶ δεδοκίμακας 

τὴν καρδίαν μου ἐναντίον σου· ἄθροισον αὐτοὺς ὥ-

σπερ πρόβατα εἰς σφαγήν· ἅγνισον αὐτοὺς εἰς ἡμέ-

ραν σφαγῆς αὐτῶν· ἕως πότε πενθήσει ἡ γῆ, καὶ πᾶς 

ὁ χόρτος τοῦ ἀγροῦ ξηρανθήσεται ἀπὸ κακίας τῶν 

κατοικούντων ἐν αὐτῇ; ἠφανίσθησαν κτήνη καὶ πε-

τεινά, ὅτι εἶπαν· Οὐκ ὄψεται ὁ Θεὸς ὁδοὺς ἡμῶν· 

σοῦ οἱ πόδες τρέχουσι, καὶ ἐκλύουσί σε. 

Συναγάγετε πάντα τὰ θηρία τοῦ ἀγροῦ, καὶ ἐλθέτω-

σαν τοῦ φαγεῖν αὐτήν. Ποιμένες πολλοὶ διέφθειραν 

τὸν ἀμπελῶνά μου, ἐμόλυναν τὴν μερίδα μου, ἔδω-

καν τὴν μερίδα τὴν ἐπιθυμητήν μου εἰς ἔρημον ἄβα-

τον, ἐτέθη εἰς ἀφανισμὸν ἀπωλείας. 

Ὅτι τάδε λέγει Κύριος περὶ πάντων τῶν γειτόνων 

τῶν πονηρῶν, τῶν ἁπτομένων τῆς κληρονομίας μου, 

ἧς ἐμέρισα τῷ λαῷ μου τῷ Ἰσραήλ· Ἰδοὺ ἐγὼ ἀπο-

σπῶ αὐτοὺς ἀπὸ τῆς γῆς αὐτῶν, καὶ τὸν Ἰούδαν ἐκ-

βαλῶ ἐκ μέσου αὐτῶν· καὶ ἔσται μετὰ τὸ ἐκβαλεῖν 

με αὐτούς, ἐπιστρέψω καὶ ἐλεήσω αὐτούς, καὶ κα-

τοικιῶ αὐτούς, ἕκαστον εἰς τὴν κληρονομίαν αὐτοῦ, 

καὶ ἕκαστον εἰς τὴν γῆν αὐτοῦ. 

Προκείμενον. Ἦχος πλ. β´. Ψαλμὸς οε´ (75). 

Εὔξασθε, καὶ ἀπόδοτε Κυρίῳ τῷ Θεῷ ἡμῶν. 

Στίχ. Γνωστὸς ἐν τῇ Ἰουδαίᾳ ὁ Θεός, ἐν τῷ Ἰσραὴλ 

μέγα τὸ ὄνομα αὐτοῦ. 
* * * 

Η ΕΚΤΕΝΗΣ ΔΕΗΣΙΣ 

Εἶτα ὁ διάκονος (ἢ ὁ ἱερεὺς) τὴν ἐκτενῆ δέησιν, ὁ δὲ λαὸς 

εἰς ἑκάστην δέησιν τὸ Κύριε, ἐλέησον (τρίς), εἰς δὲ τὴν 

τελευταίαν ἅπαξ. 

Ἐλέησον ἡμᾶς, ὁ Θεός, κατὰ τὸ μέγα ἔλεός σου· δεόμεθά σου, ἐ-

πάκουσον καὶ ἐλέησον. 

Ἔτι δεόμεθα ὑπὲρ τοῦ ἀρχιεπισκόπου ἡμῶν (δεῖνος). 

Ἔτι δεόμεθα ὑπὲρ τῶν ἀδελφῶν ἡμῶν, τῶν ἱερέων, ἱερομονά-

χων, ἱεροδιακόνων καὶ μοναχῶν καὶ πάσης τῆς ἐν Χριστῷ ἡμῶν 

ἀδελφότητος. 

Ἔτι δεόμεθα ὑπὲρ ἐλέους, ζωῆς, εἰρήνης, ὑγείας, σωτηρίας, ἐπι-

σκέψεως, συγχωρήσεως καὶ ἀφέσεως τῶν ἁμαρτιῶν τῶν δού-

λων τοῦ Θεοῦ πάντων τῶν εὐσεβῶν καὶ ὀρθοδόξων χριστιανῶν, 

τῶν κατοικούντων καὶ παρεπιδημούντων ἐν τῇ πόλει ταύτῃ, τῶν 

ἐνοριτῶν, ἐπιτρόπων, συνδρομητῶν καὶ ἀφιερωτῶν τῆς ἁγίας 

ἐκκλησίας ταύτης. 

Ἔτι δεόμεθα ὑπὲρ τῶν μακαρίων καὶ ἀοιδίμων κτιτόρων τοῦ ἁ-

γίου ναοῦ τούτου (τῆς ἁγίας μονῆς ταύτης) καὶ ὑπὲρ πάντων 

τῶν προαναπαυσαμένων πατέρων καὶ ἀδελφῶν ἡμῶν, τῶν ἐν-

θάδε κειμένων καὶ ἁπανταχοῦ ὀρθοδόξων. 

Ἔτι δεόμεθα καὶ ὑπὲρ τῶν καρποφορούντων καὶ καλλιεργούν-

των ἐν τῷ ἁγίῳ καὶ πανσέπτῳ ναῷ τούτῳ, κοπιώντων, ψαλλόν-

των, καὶ ὑπὲρ τοῦ περιεστῶτος λαοῦ, τοῦ ἀπεκδεχομένου τὸ πα-

ρὰ σοῦ μέγα καὶ πλούσιον ἔλεος. 

Ὁ ἱερεύς· Ὅτι ἐλεήμων καὶ φιλάνθρωπος Θεὸς ὑπάρχεις καὶ σοὶ 

τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ Ἁγίῳ 

Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 
* * * 

Η ΑΠΟΛΥΣΙΣ 
Ὁ διάκονος· Σοφία. 

Ὁ ἀναγνώστης· Εὐλόγησον. 
Ὁ ἱερεύς·  Ὁ ὢν εὐλογητὸς Χριστὸς ὁ Θεὸς ἡμῶν πάντοτε, 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ προεστὼς ἢ ὁ ἀναγνώστης· 

Στερεώσαι Κύριος ὁ Θεὸς τὴν ἁγίαν καὶ ἀμώμη-

τον πίστιν τῶν εὐσεβῶν καὶ ὀρθοδόξων χριστια-

νῶν σὺν τῇ ἁγίᾳ ἐκκλησίᾳ (ἢ μονῇ) ταύτῃ εἰς αἰ-

ῶνας αἰώνων. 

Ὁ ἱερεύς· Ὑπεραγία Θεοτόκε, σῶσον ἡμᾶς. 

Ὁ ἀναγνώστης· 

Τὴν τιμιωτέραν τῶν Χερουβὶμ * καὶ ἐνδοξοτέραν 

ἀσυγκρίτως τῶν Σεραφίμ, * τὴν ἀδιαφθόρως Θε-

ὸν Λόγον τεκοῦσαν, * τὴν ὄντως Θεοτόκον, * σὲ 

μεγαλύνομεν. 

Ὁ ἱερεὺς τὴν ἀπόλυσιν· 
Δόξα σοι, ὁ Θεός, ἡ ἐλπὶς ἡμῶν, δόξα σοι. 

Ὁ ἀναγνώστης· Δόξα. Καὶ νῦν. Κύριε, ἐλέησον γ´. 

Πάτερ ἅγιε, εὐλόγησον. 
Ὁ ἱερεύς· Ὁ δι᾿ ὑπερβάλλουσαν ἀγαθότητα ὁδὸν ἀρίστην τὴν 

ταπείνωσιν ὑποδείξας ἐν τῷ νίψαι τοὺς πόδας τῶν μαθητῶν 

καὶ μέχρι σταυροῦ καὶ ταφῆς συγκαταβὰς ἡμῖν Χριστὸς ὁ ἀ-

ληθινὸς Θεὸς ἡμῶν, ταῖς πρεσβείαις τῆς παναχράντου καὶ πανα-

μώμου αὐτοῦ μητρός, δυνάμει τοῦ τιμίου καὶ ζωοποιοῦ σταυροῦ, 

προστασίαις τῶν τιμίων ἐπουρανίων δυνάμεων ἀσωμάτων, ἱκε-

σίαις τοῦ τιμίου καὶ ἐνδόξου, προδρόμου καὶ βαπτιστοῦ Ἰωάν-

νου, τῶν ἁγίων ἐνδόξων καὶ πανευφήμων ἀποστόλων, τῶν ἁγί-

ων ἐνδόξων καὶ καλλινίκων μαρτύρων, τῶν ὁσίων καὶ θεοφό-

ρων πατέρων ἡμῶν, τῶν ἁγίων καὶ δικαίων θεοπατόρων Ἰωα-

κεὶμ καὶ Ἄννης καὶ πάντων τῶν ἁγίων ἐλεήσαι καὶ σώσαι ἡμᾶς 

ὡς ἀγαθὸς καὶ φιλάνθρωπος. 

Δι᾿ εὐχῶν τῶν ἁγίων πατέρων ἡμῶν, Κύριε Ἰησοῦ, Χριστὲ ὁ Θε-

ός, ἐλέησον ἡμᾶς. 

Ὁ λαός· Ἀμήν. 

* * * * * 

Ζῆ Κύριος ὁ Θεός ὁ Παντοκράτωρ! 

 


